
Present:

1. Com. Dr. Githu Muigai

Secretariat Staff In-Attendance.

1. Anne Wairimu Miki                - Assistant Program Officer
2. Grace Gitu                                - Verbatim Reporter
3. Johnson Mugo Nyumu                - District Co-ordinator

The meeting started at 10.30 a.m.

Mugo Nyumu: Mundu umwe oke atuhoithie nigetha tuambiririe programme ya umuthi. Asante sana. 

Father  Mbai:  Niwega  ningumuria  murugame  nigetha  tuhoye.  Thiini  wa  mahoya  maitu  ta  andu  a  Kenya  hihi  ithuothe

tutinyitithanagio ni mahoya ma gi Kristu. Niwega niundu wa undu uria wi mbere itu. Nitui ni muritu. Tuambe tuhoye na ihoya riria

athuri a tene aria mambagiriria bururi uyu matuthondekeire riria tuhoyaga thiini wa wimbo wa taifa. 

Ee Mungu nguvu yetu, ilete baraka kwetu. 

Haki iwe ngao na ulinzi. 

Na tukae na undugu, amani na uhuru. 

Raha tupate na ustawi. 

Amkeni ndugu zetu.

Tufanye sote bidii. 

Nasitujitoe kwa nguvu,

Nchi yetu ya Kenya tunayoipenda,

Tuwe tayari kuilinda. 

Natujenge taifa letu,

Ee ndiyo wajibu wetu, 

Kenya istahili hekima,

Tuungane mikono pamoja kazini, 

Kila siku tuwe na ustawi. 

Baba witu uri iguru, 

Ritwa riaku riroiguo,

Unene waku uke,

Uria ukwenda urekwo guku thi 

Ta uria wikaguo iguru,

Utuhe umuthi irio ciitu cia gutuigana,

Na utuohere mawihia maitu,

Ta uria ithui tuohagira aria matwihitie, 

Na ndugatutware mahitithiaini, 

Na utuhonokia uruini,

Niundu witu ithui. 

Mwathani Ngai turagucokeria ngaatho niundu wa kiheo kia bururi witu wa  Kenya.  Tugagucokeria  ngatho  niundu  wa  athuri  a

tene  aria  mathire  githaka  ona  amwe  magikua,  ona  angi  makionjera  kuo.  Niguo  ithui  njiarwo  cia  thutha  tukagia  wiyathi.

Turagucokeria ngatho niundu wa ikinya riu ria mbere ria wiyathi. Turenda gugucokeria ngatho ningi niundu wa athuri a mahinda

maitu. Aria monire wagiriru wa gutheremia democracy thiini wa bururi wa Kenya na niguo muingi ugie na ihoto,  muingi ugie na

hinya, muingi ugie na thayu. Na riu ihinda ini ringi ikinya ini ria muicio, turagucokeria ngatho niundu wa wira uria munene urutitwo

ni  Commissioners  a  Constitutional  Review  Commission.  Turenda  gukwira  niwagiriire.  Turenda  gukwira  uri  na  hinya  amu

niwonete mathiiriire kundu kuingi kuritu, kuri irima  nyingi  ona  kuri  magerio  maingi.  No  muicoini  ni  uhotanite  na  urumwe  wao

ukoneka. Turenda gugucokeria ngaatho riu niundu wa ikinya riri ringi mokite na niguo tutuike aira ati nima kiria moigite ni kiria

ithui ene tuethugundite na tuaheanire. Nitui ikinya riri rina arata aingi na riri na thu nyinyi. No  thu icio ciitu nitui iri hinya. Nitui no

ihotane no nitui ithui niwe  turihoka.  Amu  uri  Ngai  wa  thayu,  Ngai  wa  rwendo  na  Ngai  wa  kihoto.  Na  nikio  turakwira,  uma

uhotane, andu a Kenya mahotane. Na niguo  riri waku wonekanage thiini wa miikaranirie miega, gatagati wa mundu na uria ungi.

Kirathime giikaro giki. Rathima aria turi haha na utherie meciria maitu na roho waku mutheru. Na  niguo kiria tukuaria gikorwo

mugambo wa andu aya niguo mugambo waku. We Ngai warikuo, urikuo na ugakorwo kuo.  Tuakuhoya uguo niundu wa Kristu

Mwathani witu. Ni wega. 

Mugo Nyumu:  Niwega muno Father  niundu wa mahoya. Muthenya  wa  umuthi  nitutanahiirwo  ni  gukorwo  na  Commissioner

witu kuuma Nairobi na tutanambiriria programme, nonyende kumumenyithia andu amwe aria twinao nigetha mumamenye. Aria

makoretwo  magithugunda  uhoro  uyu  thiini  wa  guku  Othaya  ona  aria  mekumite  Nairobi.  Guku  nitukoragwo  na  kamati  iria

irumbuyanagia  na  Katiba.  Chairman  niekwihoyete  tondu  nimui  muthenya  wa  umuthi,  mawakiri  mothe  thiini  wa  Kenya

nimaroigire nimekugomera igoti na nimegucemanagia na Chairman witu akoragwo  ari  wakiri.  Kwoguo  o  haria  ari,  kwoguo  o

haria ari Mr. Mukunya ni mumui mwanamuona. Ari o hamwe na ithui thiini wa wira uyu wa Katiba.  Mwanakamati  uria twinake

guku. Aria angi nimekugite nimeguka. Kuri angi mararuta kawira na haha nja. Twina Mrs.  Edith Nyoko. Tafadhali Mrs.  Nyoko

rugama andu makuone. Ucio tukoretwo nake, muanamuona guku. Tukiungania mawoni na tugithomithia andu uhoro wa Katiba.

Acio angi moka ningumuonia. Twina muthuri uri haha mbere.  Witagwo Hezekiah Waithanje.  Ni Councillor wa guku Othaya na

ucio ni umwe wa aria turathurire mari delegates agugathii gucirira na kuhitukia Katiba.  Twathii  kuria  delegates  conference  iria

iratanyirwo gugakorwo kuuma mweri mirongo iri na inyanya o mweri uyu. Na  nitumoritie moke nigetha mumamenye na mundu

angikorwo he kaundu gake akaenda gatitirithio kuu, aya nio tukuhe wira ucio. Oho turi na mutumia. Onake turathurire delegate,

etagwo Margaret  Nyathogora.  Nake  ni delegate  witu  guku  Nyeri.  Aria  magathii  gutuwakilisha  turi  district  ya  Nyeri  thiini  wa

delegates conference.  Muiritu  ucio  ungi  murona  hau  nake  ni  karani  witu  wa  kuandika  maundu  maria  mothe  tukuga.  Etagwo

Wairimu Miki. Nake  nikuhakikisha  ati;  maundu  maria  mothe  tukuga  nimekuandikwo.  Twi  no  ungi,  muiritu  uyu  murona  haha

nake niwakunyita maundu na tape.  Tondu tukwenda ciugo ciitu ona kimwe kiurire.  Tondu ni maundu ma bata  turoria.  Etagwo

Grace Gitu. 

Nake  Commissioner  uria  nguhe  mweke,  uria  twinake  umuthi.  Ninjui  mwanona  angi  tutiri  tuakorwo  nake  ona  Secretary  wa

Commission,  githi  ndari  o  haha.  Patrick  Lumumba.  Tuanakorwo  no  uria  ungi  Bishop.  Umuthi  tutanahiirwo  na  gukorwo  na

Commissioner Dr.  Githu Muigai. Ninjui muanamuigua muno. Niwe umuthi ugututhomithia uhoro wa Katiba na tutingikorwo na

Commissioner mwega gukira ucio na nimukuiguira. Commissioner riu ningukuhe programme please. 

Com. Muigai: Muriega andu a Othaya? 

Audience: Ii turiega. 

Com. Muigai:  Riria njiriga kuaria na Mheshimiwa wanyu anjirire ndoka guku, ndikorie andu  ati  ni  atia?  Uria  turanagia  kuria

Kiambu ati ni atia? Ati icio ti ngeithi guku itiikanite. No muriega? Ithui nitukenenete muno niguka guku nigetha tumuhe uhoro wa

Katiba iria tuathondekire kuringana na uria muatuirire. No  ningwamba he Councillor wanyu ndagika ta igiri kana ithatu, nigetha

agwete undu wa gukaribisha ageni aria twinao tondu ndiri wiki tucoke tuthii na mbere. 

Councillor Waithanyi:  Commissioner witu, Dr.  Githu Muigai. Mr.  Mugo coordinator  wa Nyeri.  Andu  aria  turathurirwo  nao

inyui andu a Othaya muriega? 

Audience: Turiega. 

Wakwa ugukorwo uri munini tondu ndarora andu aya othe no nii nyumite Othaya uriku. Na ngwiciria kiu ni gitio. Nditumitwo ni

Mheshimiwa  no  nindona  ati  gutiri  Councillor  ungi  uri  guku  na  nimacereirwo  hanini.  Reke  njoe  mweke  uyu  Bwana

Commissioner,  ngwire  we  na  andu  aku  othe  muigue  muri  Othaya.  Muigue  muri  Othaya  ati  muri  kwanyu.  Na  njoke  njuge

tuaoigire  kindu  kimwe,  andu  a  Othaya  ni  amwe  maroiga  Katiba  ino  turi  nayo  tutigathurane  nayo.  Mekwenda  Katiba  iria

mwambiriirie iria mukinyitie hakuhi muico. Tuthurane nayo.  Niwega kugweta ndeto kuri Commissioner uria twi nake.  Bahati ni

MuGikuyu aragia Gikuyu. Ni ndagitari no ni wakiri.  Ni mundu uthomete akarikia maundu mothe agetwo ndagitari.  Mundu ucio

naithi timuthomu? Tutikimuhurire ruhi?

Clapping from the audience. 

Na njoke ndimuire ati uhoro wa Katiba ino uria turathiire kundu gugwitwo Mathira na kurathio kuria Mukurweini. Umuthi turi

guku. Andu acio nindaigure maheana uhoro wari mwega muno makiuga uria mekwenda Katiba ihane. Marutarute,  mongerere

na  mahoye  tugie  namo.Kwoguo  hakwo  Bwana  Commissioner  uma  o  undu  umwe.  Guthurwo  gwitu  niwega  kugweta  hanini.

Nyeri yothe ri tuathurirwo turi andu atatu.  Tugithurwo na Madam  Nyathogora.  Ndiui  oimite  ku,  no  nindiracokire  ndiramenya

oimite  Mathira.  Turathurwo  na  muthuri  ungi  nake  nieguka  o  haha.  Nake  oimite  kuria  Mukaro,  na  nii  riu  ndi  Councillor

ndirathurwo ni Ma Councillor acio angi othe na bahati nyumite ku? Githi tutikiri na bahati.  Muicoini njuge undu umwe, muri ona

bahati ingi tondu giti kia President ri, mundu uria urenda oimite ku? O guku. Githi tutikiri na bahati. Nitugukorwo na mahoya. Na

ithui mugituhoere. Asante sana Bwana Commissioner. 

Com. Muigai:  Thank you Councillor.   Riu  tugwika  uguo  tondu  mathaa  noguthii  marathii  na  uyu  muthenya  ti  witu  ni  wanyu.

Tukite guku niundu wa maundu meri. Undu wa  mbere  nigetha  tucokie  maundu  maria  muatutumire  namo.  Tondu  nituamuiriire

riria  tuiriga  guku  ati;  maundu  maria  mothe  muroiga,  ti  kahinda  turageria  kumutera  kana  gwi  tera  ni  tuguthii  namo  na

nitukamandika na tuarikia kumandika ni tugacokia  nigetha  murore  kana  nima  niguo  tuekire  kana  tuekire  uria  tueirite.  Ucio  ni

undu wa mbere. 

Undu wa keri nitukite nigetha tuarikia kumuonia uria mwandikite. Tondu Katiba ti iitu. Na ti ya andu aria me itiini. Ni yanyu muri

muingi nigetha muge angikorwo hari undu tutekirire, mwike atia? Muge. Angikorwo hari ungi tuekirire na nduagiriire muge twike

atia? Tueherie. 

Undu uria ungi ninguendaga kumuririkania na Councillor niagweta.  maundu  maria  mothe  tukuaria  haha  na  riboti  ino  mukuona

ino, na Bill  ino.  Muririkane  ciothe  itiiri  irakinya  handu  ha  kuhitukia.  Tondu  ikahitukio  ni  kiama  kiria  githondeketwo  ni  watho

giguitwo national conference. Na national conference niyo igathio mweri mirongo iri na inyanya mweri uria twi naguo. Na  kundu

kuu gugathii a member othe a Bunge. Nimagakorwo mekuo na aria mathuritwo ni district.  Ta muthuri uyu Councillor wanyu na

mutumia  uyu  na  muthuri  uria  ungi  uguka.  O  district  andu  maigana?  Nigetha  tuacemania  kuu  national  conference  riu  nigetha

maundu maria mothe me haha.  Tumacirire  ringi.  Maria  tukuhitukia  tuhitukie.  Maria  inyui  muingi  mukurega  murege.  Na  maria

mangi mukuga tuongerere tuongerere.  Undu ungi ngwenda kumuririkania ni ati;  he maundu maingi muoigire na matiri haha.  Na

he mangi muoigire  na  me  haha  no  matiandikitwo  uria  mwendaga  mandikwo.  Itumi  ni  igiri;  gitumi  kia  mbere  ni  ati  watho  wa

Katiba ni uri utiganu na watho uria ungi tuhuthagira o muthenya o muthenya magotini. 

Kwa muhiano na hihi nimukuririkana riria tuiriga o guku hindi ingi tukiaria uhoro uyu. Nituoigire hari iria tuitaga laws of Kenya.

Watho  wa  Kenya.  Kwa  muhiano  mundu  wina  mugunda  wake  na  ena  title  ya  mugunda  ucio.  Title  ya  mugunda  kwi  hindi

yandikitwo Katiba ini, aca,  yandikitwo watho ungi  tuitaga,  registered  land  act.  Niguo  uroraga  migunda.  Nituge  angikorwo  ni

mundu muandike wira, watho wa wira nduri thiini wa Katiba. Wi thiini ya employment act.  Na  no tuthii uguo tukonanagia ingi o

uria ihana. Mawatho ma Kenya me mothe ni hakuhi chapter  magana matandatu.  Tondu kuri o chapter  ya  mandagitari,  ya  ma

wakili ya ma engineer,  ya kurima migunda, ya gutemithia bara.  Yaguthondeka mititu. Uhoro ucio wothe,  ri wi thiini ya laws of

Kenya. Ni uhoro uriku wi Katiba ini? Katiba niyo skeleton. Na Gikuyu itagwo atia skeleton? Ni itugi. Ini nindetikania na muthuri

ucio. Katiba ni itugi. Ni itugi iria ciakite ki? Nyumba. Itugi  iria  ciakite  nyumba  nigetha  nyumba  iyo  igie  muthingi  murumu.  No

Katiba tiyo murango na tiyo ndirica. Ndirica na murango irehagwo ni mawatho mariku? No riu Katiba ingikorwo itari na hinya

ri, na ithi tigukiuga nyumba iyo no imomoke. Kwaoguo kindu kiria kia bata  muno twanjia kuaria  uhoro  wa  Katiba,  nikuiyuria

atiriri; gitugo kiu kiho? Angorwo gitugi kiho ri, rubao ruakio ruakuongerera ri, tukuwetha ku? Laws of Kenya no tutiguetha thiini

wa Katiba. Kwoguo ucio ni muti wa mbere.

Wa  keri  Kenya  ni  bururi  wa  andu  aingi  na  wa  nduriri  nyingi.  Kenya  kwi  nduriri  mirongo  ina  na  igiri  na  ithui  rimwe

nituriganagirwo kuri andu angi na ti ithui aiki onao nimariganagirwo kuri andu angi. Na  riria turandikaga Katiba ino ni turathiire

Kenya  yothe  kundu  yaruma  kinya  onakuu  iguru  muno  gukuhiriirie  Sudan,  na  kuria  kungi  gukuhiriirie  Ethiopia.  Kuria  kungi

gukuhiiririe Somali, kuria kungi gukuhiriirie Uganda na guku kungi gukuhiriirie Tanganyika; oro  uguo oro  uguo. Uguo muririkane

ati; nduriri cia Kenya ciothe iri mirongo ina na igiri, itingiiguithania maundu mothe. Na  ithui maundu maria tuonaga me maritu na

ma bata. Kuri andu matonaga maundu mau matari na kiene. 

Ke ndimuhe ngerekano  imwe.  Riria  tuathire  na  guku  Kisumu,  andu  nimoigire  na  mugambo  umwe,  nimekwenda  njohi.  Njohi

ndigeke atia? Katiba ndikaingirire andu aria mararuga njohi nigetha makanyua makanyotoka. Na  riria tuathire Kakamega nakuu

na guo noguo moigire. Makiuga he njohi yao itagwo busaa na ndikaingirirwo tondu nimekwenda  manyua  makanyotoka.  Riria

tuathire Mombasa tugikora ingi itagwo mnazi. Nao makiuga matingienda Katiba ingiingirira undu uriku, nigetha makanyua kinya

makanyotoka.  Tondu  moigire  itonga  cina  njohi  yao  irarugwo  ya  micuba  na  nicio  irathii  ikahingithia  njohi  iria  mwananchi  wa

kawaida anyuaga. Inyui nimukwenda njohi irugwo?

Audience: Aca. 

Com.  Muigai:  Niwakiiona.  Riu  maundu  niguo  mahana.  He  maria  ithui  tungienda  na  he  mangi  matangiendeka.  Ke  ndimuhe

ngerekano ingi. Tuathire Ikambaini na na kuu. Tukirwo muiritu wothe, kana niahikite kana ndahikite. Ndakanaheo mugunda ona

kungioneka  atia.  Ati  airitu  mararega  kuhika  tondu  nimeriirwo  migunda  micii.  Tugikimoria  I  ciana  iria  iciaritwo  ni  airitu  acio.

Tukirwo ona cio itikaheo.  Ithii  na  kuu  irumirire  nyina.  Guku  tiguo  mwatuirire  inyui.  Guku  muoigire,  ciana  ciothe,  muiritu  uria

ukuhika ni gikeno hari muciari. No uria utekuhika ndeguteo. Na angigia mwana nake mwana ucio ndaguteo.  Tondu ona angiteo

egucoka o haha plot na niwe urihuraga andu. Arihuraga andu ariku? Githi to ithui. Riu mwathoma document ino mukiririkane ati

ti maundu  mothe  mangiandikwo  kuringana  na  uria  ithui  turenda.  No  nginya  maundu  mandikwo  uria  tukuiguithania  andu  mari

othe.  Na  kuoguo maundu mamwe mukuona muoigite, nituthiite tukageria kumethera kabara  hau  gatagatiini  ka  aria  matarenda

uhoro ucio, na aria marenda. Na ningucoka ndimuhe uhoro ucio twakinya uhoro wa thirikari na uria muatuirire inyui uria thirikari

yagirirwo kubangwa. Riu niuguo. 

Reke twanjiririe. Aria mena document ino ngwenda murore uhoro wa riri, chapter  one.  Tondu haha riu niho turorete  tukona ati

Katiba  iria  tutuire  nayo,  ndituire  na  kionereria  kia  bururi  gia  kuuga  ati;  ithui  turi  andu  a  muthemba  uriku,  bururi  witu  ni  wa

muthemba uriku. Tukwenda kuuthondeka uhane atia.  Kana tukwenda ciana ciitu igatura bururi wa  muthemba  uriku.  Na  nikio

turoigire  no  nginya  tuandike  preamble  kana  iria  tureta  kionereria  na  nigetha  preamble  iyo  yandikwo  andu  mature  moi  ithui

nigetha tuthondeke Katiba njeru, turendaga bururi ugaikara atia. Na he maundu meri hau kana matatu. Undu wa mbere ni kuuga

ati  ithui  nituitikitie  na  ni  tukwenda  Kenya  iture  iri  bururi  umwe.  Tondu  niguturaga  kwiragwo  ati  Kenya  nikagayanwo,  ati

niyagiriire  kugawanywo,  andu  magie  na  jimbo  andu  magie  na  indo  iria  ingi.  Amwe  mathii  kuria  mekwenda  na  preamble  ino

iroiga ati;  ithui bururi wa Kenya ugutura wi bururi umwe. O uria twawamukirire hindi iria tuagiire wiyathi. Bururi ucio uture uri

umwe. 

Undu  wa  keri  tukoiga  no  twende  Kenya  uture  wi  bururi  wa  democracy  na  wi  bururi  utiite  watho  nigetha  mundu  wothe

akarugumirirwo  ni  kura  yake  na  nigetha  mundu  wothe  ukuruta  wira  wa  muingi  agakorwo  athuritwo  ni  muingi.  No  tiwe

mwenyewe  gwithura  kana  guthurwo  ni  arata  ake  kana  kuneo  iti  iria  githomo  giake  kana  ugi  wake  kana  ugima  wake

itamuitikiritie. 

Undu  wa  gatatu  tukoiga  nitukwenda  Kenya  uture  wi  bururi  mundu  arugamiriirwo  ni  watho.  O  mundu  o  mundu

ndakarugamirirwo  ni  mbia,  ndakarugamirirwo  ni  hinya  wa  mwiri.  Ndakarugamirirwo  ni  uteti.  Akarugamirirwo  ni  watho  wa

bururi na nigetha cira ugatuo wa mwega ta wa muru. 

Undu uria ungi ngwenda turore riu na noguthii turathii. Ningwenda mwambe murore handu haretwo Republic. Article 6.  Nitugite

maundu maigana una megie Republic ya bururi wa Kenya.  Undu wa mbere ni kuuga ati Kenya ti bururi ugathwo ni bururi ungi

kuuma tene; tondu Kenya nituathirwo na gukiiganira na uhoro ucio ugithira na tugithii na mbere. 

Undu wa keri ni kuuga ati bururi wa Kenya nituratuire Katiba itu itathondekete mihaka itu. Na turona uguo gutiagiriire. Tureciria

Katiba iria ya tene iria tuaheirwo wiyathi nayo niyari na mihaka ya Kenya.  Nigetha kuria tuhakanite na Uganda,  na Somali,  na

andu megwitwo Ethiopia na aria megwitwo Sudan na Tanganyika yariho. 1969  riria Katiba yagaruragwo, ene kugarura niundu

wa haraka ya maundu maria magikaga nimariganiirwo ni guikira mihaka na bururi witu; niutuire uhakana mugaka na Uganda na

riria tuathire na guku iria ria Victoria, twerirwo andu aria a Kenya mategaga thamaki kuu ni mahuragwo ni Aganda na andu aria

angi. Riu undu wa mbere turekire, turekirire mihaka yothe. Constitution iria mwinayo ndiri na schedule icio no cii haha thutha na

iria mugukora kwa muthuri uria coordinator,  nimukuona mihaka yothe  ya  Kenya.  Nigetha  tuture  tui  Kenya  haria  ikinyite.  Na

nigetha tuhote kugitira bururi witu. 

Undu uria ungi tugite hau ni ati  mucii  munene  wa  Kenya  tukoiga  ni  Nairobi  na  tukoiga  wandikwo  hau.  Tondu  kwi  hindi  ingi

kwiriga na amwe nimukuririkana. Kweragwo mucii munene niuguthamio, uthii kuna uthii kuria kungi. Turoiga nigetha gutikanagie

uguo hindi ingi. Tuge Nairobi nikuo mucii uria munene wa bururi wa Kenya. Undu uria ungi turoigire hau ni tondu gutuire Katiba

iria nguru yugite ati ruthiomi rwa Kenya ni Githungu. Turoiga handikwo wega ati;  ruthiomi rwa Kenya ni Githungu na Githweri.

Nigetha  maratathi  mothe  macabitwo  ni  thirikari  ya  Kenya  macabagwo  na  Githungu  na  Githweri.  Nigetha  mundu  uria  utoi

Githungu akaiyurwo ma Githweri. Nake mundu uria utoi Githweri ethomithie tondu riu niyo lugha iria iriaragio Kenya iyothe. Na

kundu kuingi kuria guothe tuathire tuakorire andu othe a Kenya nimoi kuaira Githweri ona guku umuthi nitungiaririe Githweri na

niundu wa kiugo kingi riu ngucoka thii harikio.  Turoigire miikarire ya andu o uria matuire, miikarire yao ya nduire nayo itiyo ni

Katiba. Angorwo ni ruthiomi ruria andu maragia matigathii kuongererwo rungi matarenda. Rwa Githweri ni rwa kuria thirikari ya

ki ….no guku tuaragie o mundu ruthiomi ruria ekwenda.  Riu ithui twenda kwaria Gikuyu tugeka atia.  Na  nikio  umuthi  tuaririe

Gikuyu  tondu  uguo  niguo  turoigire.  Hari  undu  ungi  wamumakitie  muno  tondu  nimuaiguite  ati;  rwimbo  rua  taifa  ruria  tuaina

nirukueherio  he  kirwo  rungi,  na  ati  bendera  nigucenjio  hekirwo  ingi  na  maundu  mangi.  Turoiga  aca,  icio  ciothe  riu  ciikirwo

Katiba ini na ikindirwo tondu nicio ciarehire wiyathi. Riu tuikare nacio uguo. Riu mundu hihi ekwenda gucenjia ethe wira ungi wa

kuruta. Undu ucio nimuriku. 

Undu ungi wa  muthia  hau  ni  ati,  na  haha  ninjui  nimukwenda  kuuga  undu.  Na  twarikia  o  mundu  niekuheo  mweke  oige  haria

tungiongerera. Riu turora Article 13 aria menayo. Nituroigire ati thiku cia kuhuruka bururi uyu wa Kenya.  Ininwo itigare ithatu.

Imwe  muthenya  uria  tuaheirwo  wiyathi,  uria  muthungu  ainukire,  uria  ungi  wa  Jamhuri  na  uria  ungi  muthenya  uria  tukahitukia

Katiba  ino  njeru.  Na  nituiguite  guku  kuuma  riria  tukite  thiku  icio  ithatu  ati;  inyui  nomwende  handu  hau  hacenjio.  Nigetha

muthenya uria wiyathi waruirwo na uria atungati a bururi uyu manyitirwo. Muthenya ucio ndukeherio ucio wikirwo wi mwanya.

Nitugucoka twarie uhoro ucio no nituiguite uhoro ucio kuria guothe turathire. 

Kuuma hau nanoguthii turathii riu ndirenda kumuatuara uhoro wa citizenship. Na iyo ni Article 16 ya ikumi na ithathatu. Na  haha

turenda kwaria uhoro wa andu aria watho kana Katiba ya Kenya yugite ati andu acio nio andu a Kenya.  Riria tuokire kumuria

uria inyui mukuona muatuirire he maundu meri matari mega. Undu wa mbere niguatuikire ati;  muiritu angihika  ahikio  ni  mundu

utari wa bururi wa Kenya, ciana ciake iria agite na muthuri wake e wa bururi o uria angikorwo e waguo. Katiba ya tene yoigaga

ciana icio ciake ti ciana cia Kenya.  Na  mugituira hau hatiri na kihoto tondu mundu wothe e wa Kenya kana ni muiritu kana ni

mwanake,  kana ni muthuri kana ni mutumia.  Magiriirwo  gukorwo  ciana  ciao  ciothe  ciri  andu  a  ku?  A  guku  Kenya  na  niguo

turandikire.  Turoiga  mundu  wothe  waciariirwo  guku  Kenya,  ciana  ciaka  ona  angihika  kana  ahikanie  ciana  ciake  nonginya

ikorwo ciri cia bururi uyu. Na  riu mundu utakenda gukorwo e wa Kenya na  ithi  tigugithia  agathii.  Nioige  gugithii  kuu  kana  ni

Uganda kana kuria kungi. No ni wira witu kumutunya haki yake. Uguo niguo muoigire na turandika uguo. Muti wa keri  ucio wa

citizenship. Turoiga ati; ungigaciarirwo guku Kenya,  mundu wothe uciariirwo guku Kenya ndari mundu ungimutunya citizenship

yake ya Kenya. Thirikari ndingimutunya. Ona angithii orure thi yothe ende kuinuka nonginya egitikirwo ni bururi uriku? Ni bururi

uyu. 

Undu wa gatatu turoiga atiriri, andu aria marathii Ruraya na kuria kungi. Amwe mathiite guthoma, aria angi mathiite guthukuma.

Magathii makaheo marua ma gutura mabururi mau mathiite. Watho uria mukuru uroigaga magatunyuo marua ma guku Kenya na

ithui turoiga uguo gutiagiriire tondu mundu ucio kundu kuu aruthukuma no aratuma mbeca guku. Niareteithia aciari,  niarateithia

andu a mucii. Ona uria wi githomoini, arathoma nigetha agateithia bururi uyu. Turoiga angiheo marua kuu ndangitio maria ena mo

ma Kenya. Enda kuhingia meri eki atia? Ahingie. Ona enda kuhingia matatu.  Tondu ithui thina witu wi ha.  Tutiri na thina. Undu

ungi turoigire ni ati;  githurano giakinya nituritumaga irebe kuu nigetha ona acio mekuo mageka atia? Nigetha matikarute o wira

wa gutuma mbeca guku no ithui tutiri kindu turamahe. Kwoguo tariu githurano kiria tuguthurana; maundu maya mothe makorwo

mathondeketwo,  nigugutumanwo  thi  yothe  handu  yaruma  gukanirirwo,  andu  a  Kenya  angorwo  mwi  America,  mugatumirwo

kura  mukerwo  irebe  rigakorwo  kundu  kuna.  Ugagituma  kura  yaku  na  posta  igathii  ikoerwo  ku.  Irebe  rigacoka  rigatumwo

tugatarira guku Nairobi. Nigetha andu acio nao mamenye ati bururi wao naguo nduriganiirwo nio.

Riu  noguthii  turathii.  Twi  uhoro  wa  riri;  iria  ciitagwo  na  Githweri  haki  za  binadamu.  Naici  ni  haki  cia  mundu  wothe.  Iria

atangitunywo ni thirikari na ndari mundu ungi ungimutunya na  ni  ciake  cia  kumurugamirira  tondu  ni  mundu.  Article  29.  Ino  ni

nene muno Chapter Five na ndikwenda tuoye kahinda kanene nayo tondu ina maundu maingi muno, no ni ngwenda mumithome

o kahora  na muone kana he undu tutigite. Nituaritie muno uhoro wa atumia, na tukoiga  Katiba  iria  njeru  nonginya  irugamirire

atumia nigetha haki ciao ikorwo ta haki cia andu aria angi me bururiini. Tukaria uhoro wa haki cia andu aria matari na hinya na

mwiri.  Kana  mundu  ucio  aciaritwo  atari  na  maitho  kana  ena  undu  uria  ungi.  Tukoiga  no  nginya  arugamirirwo  na  bururi  wa

Kenya urute indo cia guteithia andu acio.  Ona umuthi nitukire na  maratathi  haha.  He  Constitution  ino  yandikitwo  ni  kuonania

uhoro uyu ni uhoro muritu tondu riu ino ni Constitution na yandikirwo andu atumumu nigetha onayo mamithomage makaigua o

maundu maya uria ithui turamaigua. 

No ona kuria  tugathii  gucira  thiini  wa  national  conference,  tuthondekete  ati;  kinya  mundu  uria  utaiguaga  no  uria  utonaga,  no

nginya gukorwo mundu wa guthondeka maratathi ma atumumu na  mundu  wa  gutaurira  aria  matarahota  kwaria  nigetha  bururi

uyu gutikanacoke hindi ingi mundu ona uriku atuike ati tondu ena wathe munini, wathe ucio niugiritie akorwo na haki ta andu aria

angi.  Undu  uria  ungi  nituariirie  uhoro  wa  andu  aria  me  njira.  Bururi  witu  niwahanire  ati;  mundu  eguthii  njera  ni  ta  mundu

watumwo agakue. Gutiri irio, gutiri ndawa, gutiri nguo, gutiri kindu kuri. Na turoiga uguo gutiagiriire tondu ithui twendaga mundu

nigetha akerire mehia make acoke  eke  atia.  No  riu Kenya riu haria maundu makinyite. Mundu niarahwo akaga kuinuka tondu

angiruara  malaria  niakua.  Ona  angirio  ni  mutwe  ni  akua  gutiri  ndawa,  gutiri  irio,  gutiri  nguo.  Na  tukandika  maundu  maria

magiriire guthondekwo.

Undu uria ungi ni magotini tukoiga ati;  mundu riria atuarwo  igotiini.  Nimuatuirire  ati;  mundu  arohwo  ona  atamenyete  cira  uria

eguthitangiirwo  ni  waki.  Riu  tukoiga  uguo  gutiagiriire  na  tukandika  maundu  maingi  hau  megie  uria  cira  wa  mundu  wagiriire

gucirwo. Tukoiga ati hatiri mundu wagiriirwo gucirithio. Article 69 na ni nene muno hau. Tukoiga gutiri mundu wagiriire gucirithio

ategutariririo  mahitia  make  na  lugha  iria  araigua  na  ruthiomo  ruria  araigua.  Turacoka  turoiga  atiriri;  ona  uguo  gutikaiganire.

Turoiga  tondu  thirikari  icirithagia  mundu  irugamiriirwo  ni  wakiri  wayo  kana  birithi.  Turoiga  mundu  ndakanacirithio  atahetwo

wakiri wake wa bure wa muingi, na wakiri ucio turamuitire public defender. Mundu uria utekuhota kuiga wakiri wake no nginya

aigirwo  ni  thirikari  wakiri  ucio  ugwitwo  public  defender.  Nigetha  mundu  ndakanohwo  cira  wake  utaroretwo  kuringana  na

watho. 

Undu ungi turoigire ni ati ciana na andu aria akuru marorwo ni watho wa Kenya,  watho special  wa kurora  ciana nigetha ciana

igie na githomo na nigetha itwarwo mathibitari na irorwo na maundu maria mangi.  Na  andu  aria  akuru  nao  turoiga  watho  wa

elderly  persons  nonginya  uthondekwo  nigetha  nao  andu  aria  akuru  maroragwo  ni  undu  wa  uria  mateithitie  bururi  na  kuria

matungatite nigetha naho hau hatikagie  thina.  Turacoka  turoiga  cukuru  na  ndawa  na  maundu  maria  mangi  mothe,  thirikari  ya

Kenya nonginya irore uria eguthondeka. Nigetha mwana athomete miaka inana ya bure atekurihio githomo na nigetha ndawa iria

andu maranyua thibitari ikorwo o thibitari I ndawa na I marigitari na iri na indo iria ingi. 

Riu ninguma  uhoro  ucio  wa  haki  za  binadamu.  Nimukuria  kiuria  thutha  angorwo  mwina  kio.  Tuthii  uhoro  wigie  kura.  Kura

nimuatuire  ati  kwina  mathina  maingi.  Undu  umwe  mwaturire  ni  ati;  kura  kuria  ihuragirwo  tikuo  itaragirwo.  Na  kuuma  haria

ihuriirwo  na  haria  itaragirwo  ni  hagiaga  gathina.  Imwe  ikora,  ingi  ikongerereka  na  maundu  ma  muthemba  ucio,  na  mukiuga

mungienda itaragirwo kuria ihuriirwo na uguo nituretikanirie na inyui. 

Undu ungi wigie kura mugituira ati;  andu aria marugamagirira githurano, Electoral Commission. Inyui muri muingi mutimenyaga

kuria mathurirwo na nia mamathuraga. Na  andu amwe makiuga nokorwo ni kio githurano gitagithiaga wega  tondu  hihi  mundu

agitaraga miti kuringana na mundu uria wa muheire wira.  Na  mugituira tuthii tuandike ati;  andu acio magithurwo magakorwo ni

turamenya nia marathurwo na magatuarwo Bunge. Maritwa mao  makaheAnwo.  Mundu  akarorwo  githomo  giake.  Akarorwo

wira wa muingi uria anaruta na  akororwo  kana  ni  kundu  aneka  undu  mwaganu  nigetha  ndagathii  guthukia  githurano  na  uguo

niturandikire. 

Mugicoka mugituira ciama ni nyingi muno Kenya tunyihie. Inyihe itigare ta ithatu kana inya. Uguo nikuraremire tondu kuri andu

marenda ciama. Mutikariganirwo ona Councillor witu e haha  no  hau  ndegukiigua.  Muteti  nake  ungimuira  atigane  na  ciama  ni

mukuhitania tondu iyo niyo nduka ya muteti. Kenya gwi ciama mirongo itano na ithathatu. Ona ndiui kana thi yothe ndiui kana

kwi bururi ungi wi ciama nyingi ta icio. 

Ungiuga inyihio muatura igotini na ateti. Kwoguo uria turekire tureciririe, tuthondeke watho uria ugutuma ciama ithii ciihingite cio

cienyewe tondu itiri na mbeca na itiri na member.  Kwoguo turoiga ciikirirwo maundu ati o mwaka o mwaka,  kiama giakorwo

gitarugamitie andu a guthii Bunge na aguthii kwa kanju na gitari na maundu maria mangi maingi, nonginya gike atia? Kihingwo.

Riu thuthaini tukarigia haria murendaga. Iguka inyihite no turareka ateti  mambe  meke  atia?  Mambe  makimenye  uria  meguika.

Undu ungi turacokire turoiga ni atiriri, ciama niiriheagwo mbeca ni thirikari.  Tondu turonire ati;  ciama imwe ciagaga hinya tondu

itiri na mbeca. Ti tondu itiri na kihoto. 

Kiama kiria gi thirikariini gigathii gigeteithia na maundu ma thirikari.  Nacio iria itari thirikariini  ciama,  ikaga  hinya  tondu  itiri  na

mbeca na member matiri na mbeca. Riu turoiga atiriri; o uria kiama kina andu aingi thiini wa Bunge noguo kiriheagwo mbeca ni

thirikari. Kwoguo thiini wa Parliament,  he mbeca turiamuraga o mwaka o mwaka.  Igathii muhuko uguitwo political party fund.

Kana ni account  ya ciama cia uteti.  Riu kiama  kiria  kihingitie  maundu  maria  tuikirite  wathoini  ri  gikaheo  mbeca  kuringana  na

andu aria kirehete ku. Riu twama turia tunini natuo tuguthii tuthiirite kana tutukanite nigetha maingihe mahote kuheo mbeca iriku.

Na mbeca icio ti maheo marire Nairobi. Nimaheo nigetha mahingure branch ta guku na kuria kungi nigetha mahote kuruta wira

wa kiama. Wira wa …twahe mbeca ici ciama, ikuhuthira mbeca icio kuhe muingi githomo kia democracy na kuhe muingi baraza

ya kuaragia maundu maria muingi irona magiriire. Na ningumuhe uhoro wigie thirikari iria tuthondekete mwena wa district na kuu

nikuo mbeca icio iguthii. Thiini wa Parliament, na riu noguthii turathii. He muti umwe ingiariganirwo na ni wa bata  muno na haha

again,  ateti  nomage  gwitikania  na  ithui.  Riria  turathiururukaga  Kenya  yothe,  kuri  andu  maratuirire,  nimendaga  kurugama

githurano, no ciama nacio rimwe ciama uria ciikaga ithurano cia cio. Ikagiria ona mundu urari na wendo wa kurugama eke  atia?

Turathondeka watho uge ati, we ungienda kurugama na nduri kiama urenda kurugama nakio,  nduagiriire kugirwo. Kwoguo no

urugame wi mundu uria witagwo na Githungu, independent candidate.  Nikuga nii ndiri wa Kanu na ndiri wa Safina na ndiri wa

DP. Ndugamite uguo itari na  kiama.  Independent  candidate  nake  nikuuga  ndari  hindi  agakiona  wega  uria  wonagwo  kuria  ni

andu aria me kiama ini tondu  kiama kingihotokana githondeke thirikari ri no anga angiri wakio.  No  nake  ri  ni  mundu  urenda

kwirugamirira ari o wiki, na tukona ndagiriiruo kugirwo na turoiga arugamage ona Councillor.  Councillor angienda kurugama e

independent candidate,  turoiga nietikirio ni wega uguo. Undu uria ungi thiini wa Parliament na no guthii turathii.  Riu twi Article

100. Nimuamiona? No haria ngwenda murore ni 105. 

Turoigire Parliament igayanio maita meri nigetha kugie Parliament iria tugwita national assembly na iyo niria tutumaga MPs ona

umuthi a Bunge aitu mena national assembly. Turacoka turathondeka ingi  iretwo  national  council.  Athuri  na  atumia  aria  atene

nimekuririkana tene ni kwari na Senate.  Na  Senate  niyo yari upper  house na national assembly yari lower house.  Na  nituroiga

tucokie undu uhana ouguo. Nigetha tugie na iria tureta national council.  Na  ritwa riu no tucenjie ni inyui mukuga. Kuria  amwe

maroigite itagwo House of Chiefs.  Angi makoiga nitumite Senate.  Riu ni inyui mugutua. Iyo upper  house kana national council

ina andu igana rimwe. Andu acio igana rimwe, mirongo itatu ni  atumia  na  haha  muthikirie  wega  muno.  Turatuire  ati;  ni  tondu

atumia nimatuire matari  makinya  Parliament  ni  undu  wa  maundu  mothe,  ithui  nitui  history  ya  bururi  na  mathina  mau.  Turoiga

tuthondeke  iria  ciitagwo  na  Githungu  reserved  seats.  Nikuga  iti  icio  ciigitwo  mwanya  ciri  cia  atumia.  No  tikuga  ati  atumia

meguthii matari athure. Ni kuuga nimeguthurwo no no ithui tukamuthura. Kwoguo upper  house iyo tweta national council,  ina iti

mirongo itatu cia atumia. 

Atumia acio matumitwo ni provinces ciothe cia Kenya.  Magatumwa mari aigana? Ana. Central  province tugutuma atumia acio,

ana.  Na  Nairobi  tutume atumia  aigana,  eri.  Riu  ungiona  meguka  aigana?  Thirty.  Nimoka  thirty.  Muarimu  wa  mathabu  nioiga

niguo. Acio nio turoigire mathii niundu makarore  maundu ma atumia.  Na  nigetha  maundu  maria  thiini  wa  history  mangikorwo

matiri marorwo wega megie atumia na ciana na family marorwo.  Kwina  andu  angi  mirongo  mugwanja  o  chamber  iyo,  upper

chamber nigetha mahinge igana. Acio meguthurwo uria tuthuranaga kia MP. Na cio meguthurwo ni district.  O district,  o district.

Kinya mahinge andu mirongo mugwanja. Giti giki kia MP no giguthii na mbere gukorwo ho.  Na  guku lower chamber igukorwo

na MP magana meri na ikumi. Handu haria turageririe gucenjia nikuongerera angi mirongo kenda na kuri andu mararegana no

uguo  makoiga  andu  aya  ni  aingi.  No  ndimuire,  tukinyite  haha  ni  kunyihia.  Uria  kiambiriria  ini  heritwo  mari  aingi  makiria.

Tukanyihia. Andu aya mirongo kenda nio mena bata  tondu mwathoma ngathitini murerwo ni nominated member.  Ti nominated

member. Andu aya mirongo kenda nio metagwo na Githungu, andu a proportional  representation.  Proportional  representation.

Riu turarora  Article 107  aria menayo. Na  nyambe ndimutaririe hanini, uria gutuire guku Kenya ni  system  itagwo  na  Githungu,

first past the goal post. First past the goal post system. Niyakuga mundu uria wakira haria raini ikiritwo ya ihenya, uria utonyaga

wa mbere niwe uhotanaga. Ona angihotana na kura imwe niwe wikaga atia? Na thirikari ithondekagwo ni kiama kiria kina andu

aingi ona angikorwo kina kura iriku. System iyo thi yothe irathii igitiganagwo nayo tondu ti system ya kihoto.  Na  ningumucokia

thutha hanini ndimuririkanie, ta  riu 1997,  thirikari iria twinayo riu irathana bururi wa Kenya yaheirwo ni  muingi  wa  Kenya  miti

thirty four percent. 

Kwoguo no wathane Kenya utari na majority. Ucio ni muti umwe. Muti wa keri,  wina thirty four percent  of the popular  vote,

ukagia na fifty seven percent  of the parliamentary vote.  Nimuanyita? Nimuona haria thina uri. Ati no uheo,  ni tutare  miti  maita

meri. He o muti o muti wuikitio ni Mukenya handu hothe aruma. Twi  hamwe?  Umuthi  uyu  muti  ucio  ndutaragwo  tiga  giti  kia

President.  Kwoguo ni kuga atiriri,  ithui turi Othaya,  ke  ndimuhe example.  Guku  Othaya  ri,  giti  kia  mu member  wanyu  1997,

muamuheire  miti  ngiri  mirongo  itatu  na  umwe  na  magana  matandatu  na  mugwanja.  Kwoguo  muamuthurire  muri  andu  ngiri

mirongo iigana. Mundu uria wathurirwo no ho.  Athurirwo na miti ngiri ithano. No  kuria  Parliament  iikarire  giti.  (inaudible)  giti

kimwe  na  mumember  wanyu  giti  kimwe.  Bata  wa  uria  turageria  gwika  ri  nigetha  miti  ino  yanyu  iiguru  onayo  ndigatuikage

niyorera.

 Kwoaguo angikorwo kiama ta Democratic Party,  Kenya I yothe kiraheirwo miti million ithano Kenya handu yaruma. Miti iyo

nayo igakururia a member angi makaingira Bunge matarugamite githurano. No me list yao handu muanya. Na  nio tureta mixed

proportional  representation  of  members.  Nikuga  tukuamura  iti  mirongo  kenda.  Tucige  handu  muanya.  Itiri  mwene  na  itiri

Constituency. Nigetha kiama ta Democratic Party, kana Kanu, kana Safina kana kiria kingi gikoiga atiriri; tutanathii githurano, iti

iria  mirongo  kenda,  ithui  andu  aria  tukamura  tucioyeri  tungikahotanari  makaheana  iti.  Namuthikirie  hau  wega.  Tondu  list  iyo

ikagirwo andu aria ni andu a bata  na ni andu mangiteithia bururi no  ti  ateti.  Riu  angikorwo  ni  mwarimu,  angikorwo  ni  rigitari,

angikorwo ni ngirigaca, angikorwo ni muhuri wa biashara. Angikorwo ni muhunjia wa uhoro uria mwega na ni mundu uikaine ni

mundu wa kihoto no angirwo arugame haria ndunyu atete na ateti. Niekuhotwo githurano na ni mundu muega. Na  ungi ndari na

mbeca.  Kiama gikoiga, ithui tungikahotana. List itu ya andu aria  tungienda  moke  Parliament  kuringana  na  miti  iria  tugakorwo

nayo ni Kamau wa Njoroge, ni Wairimu, ni Wanjiru na ni uria ungi. Nigetha we riria ugathii kuhura kura ri,  ugeciria muno uhoro

wa kiama. Kiama nigikugia bata  makiria. Tondu ona ungikorwo ukwendaga guthura Safina no mundu uria ungikururio, uria wi

list ini ungikururio ni kiama athii Bunge, e list ini ya DP. Ukahura kura kwi DP. Nigetha ikuhe MP na muti waku uthii ugakururie

mundu uriku. Nimwanyita? Kwoguo iti icio irerwo mirongo kenda ati ni cia nominations, ti cia nominations. Ni iti cia bata  muno.

Ni ciaguthii kuiganania ciama hinya. Nigetha miti ya andu aria mahurite kura ndikore. 

Riu nituoima hau, nituguthii mbere. Ateti maroigire ati; inyui thiini wa Katiba ino mutihetwo hinya. Ati mwananchi wa kawaida ti

muhe hinya. Uhoro ucio ti wa ma. Mwananchi wa Kenya ndari agia mahinya ta maria enamo. Hinya umwe umakitie ateti  muno

muno  na  ni  uhuthu  matirara  toro,  ni  hinya  wa  kuga  ati  inyui  nimurimetagia  muteti  uria  mwahete  kura  athii  Nairobi  akoma

mukamuitia acoke  na mucii tondu kwi mawira guku micii. Oke  arute wira angorwo  ni  wa  gukama  kana  atue  kahuwa  nigetha

tutume  mundu  ungi  ku,  hinya  ucio  uraheanirwo  ni  Katiba  na  nio  na  Githungu  iretwo,  power  of  recall.  Ati  tuathura  mundu

tonginya tueterere  miaka itano. Athii toro,  tugatumana gwi Speaker,  Speaker  agatumana gwi Chairman wa githurano.  Tugoka

tukorio kana nima marua uguo maroiga niguo. 

Guatuika niguo mundu ucio ageka atia? Agacokio tugatuma mundu ungi wina bata  na wira ucio. Ucio ti hinya wa mwananchi?

Ni hinya. Uguo niguo turekirire. Neyo ni (1) 4 aria mekwenda guthoma muainuka ri muthii murore,  (1)  4.  Na  tutikumuitia tondu

ndararuta wira wiki ni mawaganu mangi mothe. Ona angiuka guku Constituency arie mbeca cia cooperative ri,  na tumenye nima

niguo  ekite  ri,  nituamugira.  Kwoguo  muthome  hau  112  muigue  uria  harathii.  Undu  uria  ungi  tondu  mathaa  noguthii  marathii.

Tukwenda  riu  twarie  uhoro  wa  thirikari  uria  irithondekagwo.  Turoigire  thirikari  igayanio.  Mahinya  ma  President  magayanio

tondu na hau ningwenda kumutariria wega; riria tuokite guku muatuirire na ni tuerirwo kundu kuingi. Kundu kuingi President  riria

athurwo,  andu  ake  matiganagirio  uguo  tondu  matiri  na  member  wa  Bunge.  Tondu  President  ndathiaga  Bunge.  Riria  tuathire

Gatundu tuerirwo Jomo Kenyatta ndathiaga Bunge na ndaaragia maundu ma andu a Gatundu. Andu a Gatundu magakiuga; kai

mutangituitikiria tuona President  tugathura MP.  Kuria Baringo nakuo riria tuathire moigire, tutikenda hindi ingi MP  witu  atuike

President. Tiga mutuheire MP mwanya. Undu wa mbere uria turarutire na inyui muri andu,  Constituency yanyu ni imwe ya aria

marugamitie President. Kwoguo ucio ni undu wina bata hari inyui gukira andu aria angi. Turoigire President ndegucoka gukorwo

e MP. Nigetha Constituency igatigirwo MP uria urimiroraga nake President agathii wira wa bururi. Ucio ni muti wa mbere. 

Muti wa keri  turoiga atiriri; President  wa Kenya mawira make nimatukanie ni watho uria wikuo. Tondu watho ucio umuheaga

maundu ma kurugamirira bururi,  makurugamirira thirikari na makurugamirira kiama. Turoiga President  athurwo  akehera  unene

ini wa kiama. Nikuga angikorwo mundu arari  chairman wa Safina kana wa NDP kana wa kiria  kingi.  Akehera  giti  gia  kiama

nigetha  akorwo  e  mutongoria  wa  bururi  wi  wothe.  Ucio  naguo  turahitukia.  Undu  wa  gatatu  turoiga  atiriri;  President  eherio

maundu ma ku run government nigetha a run State. Turoiga President  arugamigirire State  I yothe.  No  thirikari tuundu tuayo tua

o muthenya o muthenya wira ucio uheo Prime Minister.  Kuri andu aingi maroiga atiriri,  na mutinanyihia hinya wa President.  Riu

President arirutaga wira uriku? Ena wira muingi muno President.  Ena wira muingi muno no uria turenda gwika ni ati,  President

niundu wa guthurwo ni muingi wi wothe  on  a  popular  vote,  turenda  kumueheria  tuwiraini  tuu  tuhakaga  giti  kiu  ndoro.  Ta  riu

gutinda  Parliament  akirumana  na  andu  aria  mathuritwo  kuu.  Maramuita  maundu  nake  magatuma  ahiukirwo  nake  akameta

maundu. Riu nginya andu magatiguo moiga, I kai handu hau hathii atia? 

Riu tureciria ithui uria kuagiriirwo guthii ni ati President tumutigire power,  niwe Commander in Chief wa Army yothe ya Kenya.

Na nimurona hau turarora  150.  Murore 151 (C ) President  niwe Commander in Chief.  Niwe  wa  ku  appoint  Prime  Minister.

Niwe wa gu chair defence council,  niwe wa gu chair security council.  Niwe wa kuhe Ma Judge wira na ma PS.  Niwe wa  ku

appoint Ambassadors. Niwe wa gu sign documents ciothe cia bururi wa Kenya. Niwe wa kuohera andu aria mekite mawaganu.

Nooige niamahe pardon. Niwe wa kuhe andu mindira iria iheanagwo cia kuirwo ng’ania ni atuo kina na kina na kina. Niwe wa

kuamura andu mathii Commission cia thirikari and so on. Nimuguthoma. President ena wira wake wa kuruta no uria turageragia

gwika ni President  tumueherie mawira ma kuhingura ndunyu. Nigetha tumuige  kundu  wabicini  aciarage  arugamiriire  ki?  Nake

Prime Minister turoiga ni wira wake guthii guthondeka policy cia thirikari o muthenya  o  muthenya.  Na  nigetha  ta  riu  tukinyite

handu, arimu ti arihe micara.  Minister uria urugamiriire uhoro ucio akaneka ti  ta  ararumbuyania  naguo.  Na  handu  ta  hau  niho

President agiriirwo gukorwo e handu iguru. Nigetha ageta Prime Minister na ageta Minister wa githomo na akamera thii muike

una na una na una. Na maundu maria mangi ma bururi.  Tondu uria mwatuirire ni ati;  President  niarathii akahakwo ndoro muno

tondu niaikurukire muno na guku kuria maundu mari. Ati ona bururi ungikagia  ngarari,  gutiri  mundu  wa  gutuithania  cira  tondu

President  atindaga guku turi  ithui  wananchi  wa  kawaida.  Na  nikio  turageririe  kumuhaicia  ngathi  hanini.  Nake  Prime  Minister

agatindania na ateti aria angi, nigetha akerwo ni ateti, wee waga guthikiriria uria turoiga, nitukuira President akubute. Uguo niguo

turageririe hau. Kwoguo mwathoma nimukuiguira ona  inyui. 

Nituthii  magotini.  Magotini  muratuirire  ati;na  itanarikia  hau  ha  President  niingioiga  atiriri;  turoigire  President  ndegucoka

guthurwo.  Ndegucoka  guthurwo  milele.  Arithiaga  akaruta  wira  uria  tumuhete  miaka  ikumi.  Tukamuhe  itano  na  angorwo  ni

arutite  wega  tukamuongerera  itano.  Riu  tugacoka  tukamuohera  indo  akainuka.  Turacoka  turoiga  mundu  uyu  munyinyi  wake

ugwitwo  makamu,  ndagathiage  kumuetherera  na  kuu  turanagie  uyu  ararutirwo  ku.  President  agatuheaga  uhoro  wake

atanathurwo. Atanathurwo akoiga, na nii riria mugathura, giti giki twina ng’ania wa ng’ania. Nigetha nake tukamuira atiriri; ihi ihi.

We  niturakwenda  no  mundu  ucio  woiga  mwina  ke  ri,  ucio  tutireka  atia?  Na  tondu  ungiruara  niwe  ungitigira  wira,  twethere

mundu ungi. Uguo niguo turandikire. Nituthii na mbere. 

Magoti,  muratuirire  thiini  wa  magoti  kwina  waganu  muingi.  Riu  twi  184,  muroiga  ati;  thiini  wa  magoti,  nimukuenda  magoti

marorwo. Tureka maundu mau matatu. Undu wa mbere. Nimuatuirire ati; kuria magoti rimwe mari ni kuraya muno na andu. Na

uria magoti matuarithagio rimwe mundu kaundu karia oima nako ni kaundu kanini, gagathii gakanenehio kinya gakarema gwika

atia? Gucirikira. Undu wa mbere uria turenda gwika ni kurehe magoti guku icagini kuria andu mari nigetha kugie magoti maria

tureta local tribunals. Nigetha waganu uria wi miciini ri twambe tuuninire o guku miciini. Tondu athuri aria maracirithania ni athuri

aku? No guku tuoiga athuri, na ithi athuri na atumia ti kindu kimwe? 

Tuoiga  tuguthondeka  igoti  ria  athuri  ri  naithi  tikuga  ona  atumia  meho?  Ini.  Nigetha  tuundu  turia  twi  twa  guku,  andu  moke

marikitie mategutuara kundu kuraya na kuria uhoro ucio wonekete.  Niwega uguo? Na  nigetha ona tucokie mahinya ma watho.

Mawatho mamwe ma hinya tucokerie  andu na micii. Kwa  muhiano,  mwanake  niaratiga  muiritu  ena  ciana  ithatu  na  agathii  na

agathii. Ciana  iraria  ki?  Gutiri.  Wathii  kuria  igoti  ria  magistrate  ukerwo,  mahikanitie  na  njira  iriku?  Riu  gugagituika  matiiri  na

certificate na kiria kingi na kiria kingi. Uhoro ucio ukagia thina, gutiri mbeca cia guthitanga, gutiri ki.  Niturenda athuri na atumia

macokerio mahinya wa kuuga o mundu o mundu o mundu uria uciarite mwana no nginya arere  mwana ucio. Kana tiguo? Na  o

mundu angirera mwana uria aciarite,  ciana ici iguku naithi to icoke kuria ciagiriire.  Na  mahinya  mau  nimo  turenda  gucokia  na

guku miciini. 

Tondu athuri na atumia nio moi mundu uria mwene uhoro uriku? Na ti anake aiki tondu ona airitu nimarora micii. Ukaigua atuire

town. Na  mwana atigiirwo uu? Cuwe kana gukawe kana ona ithe. Nao  acio tukamarumirira watho  ukamakora  mageka  atia?

Akorwo andikitwo haria mukawa kuendia cai ri,  igoti ria athuri rikoya nuthu  ya  mbeca  nigetha  ithii  igateithie  uu?  Uguo  niguo

turenda guthondekwo. Ucio ni undu umwe. Undu uria ungi turoiga atiriri, magoti mathondekwo mongererwo igoti ringi inene rina

hinya ria andu aria mararirikana.  Riretwo Supreme court.  Nigetha  Supreme  Court  irugamirire  Katiba.  Tondu  ona  Katiba  iria

nguru yathukiire ku?  Yathukiire  igotiini.  Tondu  ona  riria  guatuikire  andu  nimekugirio  guthondeka  ciama  cia  guteta  ri  naithi  to

magoti moigire uguo ni kuagiriire.  Kurerwo  guthondekwo  igoti  riega  ria  andu  aria  moi  wira  uria  mararuta  rigwitwo  Supreme

Court.  Na  igoti riu nirio ririciraga maundu mothe ma Katiba.  Nigetha o kuria ungikorwo uri; ungigua hari undu waku  wa  bata

muhitie. Ugatumana o Supreme Court. 

Undu uria ungi turoiga ati; ma Judge maria mathuritwo history ini ya bururi uyu ri,  guthuritwo andu matari na githomo. Ukaigua

mundu niaikariire giti na ndari na githomo, na ndari na ugi wa wira ucio. Athurirwo tondu ateti  nimamutuarire hau.  O  cira  uria

atua andu magatiguo makiurania,  inii na ndiri wakiri ri,  hau arageria kuuga atia? Ii ukaigua wi raia wa kawaida ati ona korwo

niwe  uratuaga,  ndungitua  undu  wa  muthemba  ucio  tondu  undu  ucio  nduri  na  kihoto.  Riu  nituroigire  ma  Judge  maria  mothe

mekuo. Nimekuria wira ringi marorwo wega o  mundu kuria oimite. 

Clapping from the audience.

Na nii haria hamakitie kinya riu nikurigwo atiriri; nii ndi mwarimu. Nii thomithagia kuria University. Thomithagia mawakiri na nii

ndiyuragia atiriri; kwina aciari aria marihite githomo nigetha mathomithie ciana ciao. Kwina thirikari iria indihaga mucara.  Na  kuri

arutwo  aria  ndirathomithia.  Andu  acio  manginyitana  mari  atatu  moige  cukuru  uyu  urathomithio  ni  arimu  matari  ogi.  Ni  arimu

akiigu. Ni arimu amaramari, ni arimu mataroka wira, kana matarekithia igerio na ni tuguthondeka Commission nigetha marorwo.

Nii ingienda gutukarare utuku ucio. Utuku ucio ndugatuke Commission itokite.  Nigetha  nii  tondu  ninjui  nithomithagia  wega  ri,

njeherio hari andu ariku? Acio maratuika ni aganu. Riu nii  ndiri  ndiramenya  kiria  gigutuma  ma  Judge  moige  atiriri,  angikorwo

nima wina githomo ri, angikorwo nima nduoyaga ihaki ri, ungitigira niki guka kurorwo wira waku uria urutite? 

Riu  tondu  muatuirire  turute  aria  marongania  mbeca  kuu  uguo  niguo  tugite.  Tugite  tribunal  ithondekwo  na  muthenya  uria

tukahitukia  Katiba  itu,  Judge  wothe  wanathitangwo  ati  nioyete  ihaki,  bairu  iyo  ikahingurwo  kwa  birithi  kana  kwa  Attorney

General kana kuria mawakiri maciragira. O muthenya ucio ainuke cira wake tucirage e mucii. 

Clapping from the audience. 

Tugacoka tukoiga atiriri,  ona aria megutigara. O mundu o mundu oke  gwi  tribunal  na  atuire  atiriri;  nii  tondu  nduire  ndi  Judge

miaka ikumi ri na ndihagwo ngiri mirongo itano, ngari iria ithano murona haria I parkitwo ri, imwe ndatigiirwo ni guka na iria ingi

ni cucu.  Na  nyumba iria ingi ikumi imwe cii Mombasa na iria  ingi  Nairobi.   Nacio  icio  ndahetwo  ni  guka.  Naithi  ndakihituka

acoka  wiraini. No  tribunal ingigakinya handu itare indo icio yuge; mucara uria wanarihwo na indo  iria  wina  cio  niciaregana  ri,

naithi tigukiinuka akainuka. Uguo niguo tutuite. Na muge kana nitutuite uru. Ongorwo handu hau ti hega. 

Audience: Ni hega. Clapping. 

Ni tondu waganu uria munene umite ati;  waganu uria munene Kenya uumite ati no ukorwo na mucara wa ciringi  ngiri  imwe  o

mweri no indo ciaku ni milioni na  milioni  na  gutiri  mundu  ugakuria.  Na  nikio  muthigari  arugamaga  bara,  akongania  mbeca  ta

mundu wi ndunyuini na ndari mundu ungimuria. Undu ucio niguo turenda kunina na niguo turoiga, Judiciary ini na thirikariini na

ninguka uhoro wa Minister ndagika imwe tondu nituroigire onake Minister.  Turoigire Minister othe mariumaga nja wa thirikari.

Tondu Minister aria makoretwo mekuo, inyui mwi muingi muoigire. Marathii kuu makaruta mawira maya meri. 

Wira wa mbere ni ati;  handu ha mundu agacire thiini wa Parliament,  arathii kuu kuruira tuti nigetha atuo Minister,  na nigetha e

Minister ahurie na hake.  Turoiga ihi. Mundu uria urithiaga Bunge arithiaga guteta na  gutuara  maundu  maria  tumutumite.  Iti  cia

Minister  ikunyihio  kuuma  twenty  seven  itigare  ikumi  na  ithano.  Na  andu  acio  ikumi  na  atano  matiriumaga  thiini  wa  Bunge.

Mwatuirire  bururi  urathii  ugathuka  tondu  mundu  uria  urugamiriire  ndawa  ndari  undu  oi  wa  ndawa.  Gugatuika  Minister  wa

ngirigaca ona ndari ona muti wa kahuwa.  Gugatuika minister wa githomo ona ndari kaundu ka warimu oi.  Gugatuika  Minister

uria ungi urugamiriire mbeca ndari atara  ona cia kiosk.  Amenye ruo rwa mundu guthukuma ndururu yake.  Mukiuga andu acio

othe mawira metherwo Kenya tondu kuri na andu mena githomo na ugi na ugima. Methwo maneo wira uriku. Na  nigetha aruta

ongorwo arari munene wa bengi ri, athii atari ciitu miaka itano, tukamwira thii na wega tukarehe mundu ungi. 

Angorwo  ni  mwarimu  ri,  atanathurwo  Minister  wa  githomo,  tugakiuria  arugamiriire  cukuru  iriku.  Tugakirwo  athomithitie

Kagumo, agicoka agithii Mang’u, agicoka agithii Shimo la Tewa. Tukoiga hindi iyo athomithagia ciahanaga atia;  tuona ni mundu

wanarugamirira tukoiga atia. Uguo niguo muratuirire na niguo tuikite atia?

He mundu ungi ugwitwo Attorney General. Muratuirire mundu ucio niarathitanga andu macira hatari kiihoto. Na  inyui muroigire

mureciria areka uguo tondu arathitanga andu aria marakararia  kiama kiria kimuhete wira.  Uria turekire ni kuoya mahinya make

turamahe  mundu  ungi  na  mundu  ucio  ungi  turamuraihiriria  kuumana  na  ateti.  Ndeguthurwo  ni  ateti,  ndaririhagwo  ni  ateti,  na

mundu ucio turamuitire.  DPP.  DPP,  Director  of  Public  Prosecutions.  Nigetha  arugamirire  macira  mothe  Kenya  yothe  handu

yaruma na nigetha o cira o cira ndugekagwo kuringana na uria ateti marenda ugekwo kuringana naki, na watho na igoti. 

Nake  Attorney  General  atigwo  mwena  wa  thirikari  atarage  thirikari  uhoro  wa  mawira  make.  No  nake  Attorney  General  ri

thirikari iria oka nayo ri, yathira ri agatuarana nayo. Iria iroka nayo igoka na wayo.  Oro  uguo oro  uguo ndagagiture wiraini. Riu

ngurikia  na  kumuhe  uhoro  wa  riri  tondu  niciakinya  thaa  thita.  Uhoro  wa  devolution.  Iyo  ni  iria  turetire  thirikari,  thirikari  cia

muingi. Thiini wa Kenya riu thirikari igukorwo ci maita mau, mana. Gwi thirikari iria nene na niyo tuguita national  government.

Thirikari ya Kenya, Government of Kenya. Thirikari iyo iriciragira Nairobi na wira wayo nikungania igoti ria Kenya yothe handu

igoti  ria  Kenya  ria  ruma.  Niguthondeka  uhoro  wa  mihaka  ya  Kenya,  nikurugamirira  Army,  nikurugamirira  birithi  na  ninguka

uhoro wa birithi  tondu  ona  ithui  nitukugia  birithi  itu  guku  miciini.  Nikurugamirira  mbeca  iria  ciothe  Kenya  iraheo  ni  mabururi

mangi kana ni bengi cia  nja.  Nikurugamirira  maundu,  ngirigaca  yothe  ya  Kenya  ya  bururi  wa  Kenya  na  maundu  mau  mothe

maria megie Kenya I yothe. Nginya githomo na maundu maria mangi. 

He thirikari ingi riu twambe turuge hanini no niyo ya bata muno. Tuoima thirikari ya Kenya haria murionanira na thirikari iyo ingi

ni district.  O  district  o  district  ikugia  na  thirikari  yayo.  Na  niyo  tureta  district  government.  District  government.  O  district  o

district  ikugia  na  thirikari  yayo.  Na  ti  gathirikari  ni  thirikari  tondu  thirikari  iyo  ina  hinya  wa  guthondeka  watho  wa  district.

Nindimuirire  uhoro  wa  njohi.  Andu  aria  riu  matekwenda  kurugagwo  busaa  na  changaa  na  njohi  iria  ingi,  watho  ucio

uguthondekerwo  ku,  thiini  wa  district.  Thiini  wa  district  tuguthura  mundu  uretwo  district  administrator  no  nii  ndimuitaga

governor. District governor. Mundu ucio mahinya make ni manene tondu wira uria tene urari wa chairman wa county council na

uria urari wa D.C., mahinya mau mena mundu uriku. Nii korwo ndi muteti giti kiria ingiruira Kenya no kiu. Tondu nokio giti kiria

kina mahinya ma ma. Wi district  governor,  wi district  administrator wina  thirikari  yaku  tondu  wa  mbere  wina  kanju  yaku  iria

irithondekaga  maundu  ma  district  na  kuhitukia  budget  ya  district.  Na  guthondeka  policy  cia  district.  Na  tondu  uthuritwo  ni

muingi,  we  wi  district  administrator  niwe  urithuraga  andu  aria  mararuta  wira  thiini  wa  district  for  example.  He  munene  wa

githomo giothe kia district. He munene wa thibitari ciothe cia district.  He engineer wa bara  ciothe na mai na maundu mothe ma

district ma miako he engineer wamo. He munene wa social work wa kurora  ciana na andu aria akuru na andu aria angi  othe.

Uguo nikuuga munene wa district  ena cabinet  yake ahane Prime Minister no ithiini wa  district.  Nimwanyita  hau?  Riu  mukoria

atiriri, no district  ciothe ri nocihote kurugamirira maundu  mau  mothe.  Hau  niho  kuria  district  iria  ciathondeketwo  itangihota  ri

gutiri  mundu  ugathii  kuuga  cieherio.  Nicio  ikoiga  cieherio  tondu  itiri  naki?  Itiri  na  mbeca  na  itiri  na  hinya.  Tondu  o  district

irerugamirira na indo cia ki? Ciayo. 

Riu district  iria itari na hinya wa muhuko ni cio igutumana gwi thirikari  nene  ciuge  atiriri,  tucokie  ei  he  district  iria  ingi  nigetha

tuguatanie urugari. Ucio niguo wira wa district.  Tuoima district  tugucoke tuthii ku? Ucio niguo wira wa district.  Tuoima district

tugucoka  tuthii  kuu.  He  thirikari  imwe  iroriire  hau  gatagatini  igutwo  thirikari  ya  division.  Division  niiguthira.  Tuoria  andu

muatuirire gutiri wira urutagwo division no D.O.  unganagia mbeca.  Division ciothe ni iguthira. Na  riria Katiba ino ikanjia  wira,

PC, na DC, na DO na Chief wira wao ugathira o muthenya ucio. 

Clapping from the audience. 

DC, na DO na Chief na munyinyi wake magacoka o mundu kuria ahereirwo wira.  Twi hamwe? Riu andu makoria atiriri na riu

nuu uriroraga andu guku? Na andu amwe makoiga atiriri,  na ithihau hatiatiguo mwanya. Hatiri mwanya. Hinya wothe urio urari

wa  DC  na  urari  wa  munene  wa  kanju  riu  wina  Governor  wa  district.  Governor  wa  district,  mahinya  make  na  watho  wake

niuguthondekwo niguo Katiba yugite. Ena nginya birithi ya district.  I  security  ya  district.  Ena  andu  akumutara  maundu  maingi

mothe maria DC arekaga. Na maundu mothe maria Chairman wa council arekaga na mundu ucio no mumurute tondu andu aria

meguthii  thiini  wa  kanju  nomamurute  angiaga  kuruta  wira  uria  ekite  atia?  Ahana  Prime  Minister.  Athii  anina  kahinda  karia

tumuhite, na ndari undu areka. No tuike atia? No tumurute. Kuma hau, thirikari tugucoka tuonane nayo thiini wa location. Ritwa

ria Chief rina thina. Kana tumuhe ringi ni inyui mukuga. Mukwenda tumuhe ririku. Mundu uyu urugamiriire location ni guthurwo

athuritwo ni muingi na kiama kiria arugamirira kia location council nako githuritwo ni…no nimariheagwo mbeca ciumite ku,  kwi

district. Nigetha o  location o location ikamurirwo mbeca ciayo cia guika maundu mariku, maria irenda. 

Location yoiga ithui turenda guaka munanda, mbeca ciao ikoima district  ikarehwo location ikarugamirirwo ni andu ariku. Andu

acio magania mbeca mageka atia, makarutwo. Na haria thi biu thirikari iria iho ni ya village council na village council ni thirikari

tugite ni ya andu matanyihiire acio, atandatu na matakirite ikumi. Tutikwenda ningi village council ciyure andu tondu nituramariha.

Twathire Kenya yothe tukirwo, mtafute malipo ya wazee wa kijiji. Andu matuirire, guku andu aria  matutuirie  ni  athuri  a  itura.

Nio matuirie thayu na matirihagwo. Kurihagwo chief, gukarihwo mubirithi wa chief na acio wira wao ni ungi mwanya nitugitige

tondu  nimareherire.  Tutigucoka  na  thutha.  Mugituira  tuhei  athuri  guku  tumathure  ithui  na  tuamathura  mumahe  micara  nigetha

mahotage kurutaga wira uria magiririre. Na niguo riu tugite o location, o sub location, o sub location ikugia na village council ya

andu matanyihiire aigana na matakirite aigana? Na  ni ithui na hau reke  ndaririe wega.  Katiba yugite andu acio no mathurwo na

njira igiri. Ithui notutue ni ithui  turithuraga  na  guku  niguo  ngwiciria  kungithia.  Tiga  mukinjirire.  Guku  muikaga  atia?  Na  ithui  ti

githurano. Na guku tuathire ta kwa borana na Somali na Turkana na na kuu kungi, kuu gutiri githurano tondu athuri mathuragwo

niki? Ni ciama cia muhiriga. No  ona guku mungitua niguo gukuhana noguo kungika atia.  No  uria  turandikire  Katiba  ini  ni  ati;

andu aria mekwenda guthurana. Tondu ta riu amwe tukiri a Nairobi, ta riu Nairobi kuria Mathare ni ui ithuui notukiende guthura.

Tondu mihiriga ya kuu ndingikimenyeka na aria angi me kuria kungi na kuria kungi na town imwe iria nene.  No  kuri andu icagini

moi  athuri  a  muhiriga  nao  acio  nimetikiritio  gwika  atia.  Undu  uria  turaregire  muike  ni  muthondeke  kiama  gia  athuri  gitari  na

atumia. Uguo turoigire ti wega. No nginya hekirwo atumia kiama ini kiriku. Ni wega uguo/?

Audience: Iii 

Com. Muigai: Eni nigetha atumia macire na nia gucokia thayu. He thirikari imwe riu itigarite murenda kuria atiriri,  irathire atia

uhoro wayo,  ya province.  Ya province irathire atia.  Iyo niiratunyirwo mahinya mothe tondu  ona  PC  nituoiiga  niegukioha  indo

ciake. No he thirikari igutigara ya province. No hinya wayo niwa coordination.  Hinya wa thirikari ya province ni kurehe district

hamwe nigetha district iteithanie maundu ini maria macikonie cii hamwe. Kwa muhiano. 

Andu  a  Kiambu,  andu  a  Muranga,  andu  a  Kirinyaga  andu  a  Thika  nimegukorwo  na  thirikari  yao  Nyeri  iritagwo  provincial

council. No provincial council ndiri na mahinya maria mena district. Ina mahinya makuga atiriri, thibitari ino tondu ni ya province

ri, mukwenda tuteithania atia uhoro wayo.  Na  Kagumo tondu ni thirikari  ya  province  mukwenda  tuteithanie  atia.  Na  maundu

maria megie coordination.  No  nuu urithiaga kanju iyo? Ni andu matumitwo ni district  council.  Andu  aria  marithiaga  provincial

council  ri,  maritumagwo  andu  eri  no  maritumagwo  ni  district  council.  He  mundu  ukurugamirira  province  e  adminstrator  wa

province  no  onake  wira  wake  no  gucokaniriria  district  ciothe  no  hinya  nduri  nake  wina  district.  Uhoro  ucio  riu  nindamuhe

kahinda karaya. Ngurikia na handu hamwe tondu ninjui hau nimuarumitie muno. 

Muoritie atiriri, micara ino andu meyongagirira hatiri undu hangithondekwo mundu ndakaneyongerere mucara.  Niturathondekire

Commission turetire. Salaries commission. Ati mundu wothe wandikitwo ni government of Kenya kana mundu ucio ni mbunge

kana ni President  kana  ni  Prime  Minister  kana  ni  Judge  kana  ni  mwarimu,  kana  ni  karani  wabici  wa  thirikari,  mucara  wake

urithondekagwo ni commission ya micara.  Na  nigetha tuike maundu maya meri; wa mbere gutikanoneke mundu ukuiyongerera

mucara.  Wa  keri  micara  ithii  iigananitio  nigetha  gutuikage  mu member  mucara  wake  ni  ngiri  magana  matano  na  mucara  wa

mwarimu ni ciringi ngiri ikumi. Uguo niturekirire. No Commission iyo nayo turamitukanirie na ingi nyingi. Na ni mugucithoma hau

ciiho. He Teachers Service Commission ya kurora maundu ma arimu. He Public Service Commission ya kurora andu a wira wa

thirikari na he Commission ingi nyingi hau cia kurugamirira maundu mau mothe. 

Muthiaini turoiga kuria Army, Police, Airforce, Navy, Prisons, uhoro ucio wothe ucokio haria Parliament iramenya uria kurathii

na mbere. Nigetha andu acio makiheo mawira agakorwo oikaine kana no ahote wira ucio. Na  kuoguo kwina mahinya haha ma

Parliament,  President  atanenehia  mundu  kwa  Army  akamba  akarorwo  uhoro  wake.  Ongorwo  ni  birithi  taguo.  Angorwo  ni

prisons taguo no guo. 

Riu muthia, ningwenda kugweta uhoro wa indo ciitagwo. Mawakiri  maciitaga transitional provisions.  Tondu Katiba yoka,  ndiri

hindi  ingiuka  muthenya  umwe  na  maundu  mao  mothe  mahinge  muthenya  umwe.  Tondu  maundu  mamwe  mayo  nomekirirwo

kahora,  kahora.  Na  mamwe nimekunina mwaka umwe, mangi  miaka  iri,  mangi  itatu  na  mangi  itano.  Kwoguo  utanoria  kiuria

giaku, wambe  uthome  hau  ha  transitional  provision,  tondu  nihegugucokeria  ciuria  imwe  winacio.  Nituge  kwa  muhiano  atiriri,

turoigire Katiba ini ati nigetha utuike President  nonginya ukorwo na miaka mirongo itatu  na  itano.  Na  wakiria  miaka  mirongo

mugwanja uka-retire.  Kiuria,  ya aria twinao riu na mena mirongo mugwanja kana nimegukorwo makinyia mirongo  mugwanja.

Tukumeka atia?  Na  ithui tukoiga,  mundu  wothe  warugamite  githurano  kia  1997  na  hindi  iyo  1997  ari  candidate  wa  giti  kia

President,  ona  giki  tuguika,  provision  iyo  ya  miaka  mirongo  mugwanja,  ndikuhuthirwo  hari  we.  Angi  makoiga  no  President

arenda  akorwo  na  degree.  Ningi  tugacoka  ho  tukoiga,  tutigukiruira  hau.  Mundu  warugamite  kiu  ri  na  ndari  na  degree,

nituamuhitukia arugame giki. Uro uguo oro  uguo. Icio nicio ciitagwo transitional provisions.  Nikuga tondu Katiba ino tutirenda

gugacoka gukamika ri,  tutikwenda gucokaga ho o muthenya o muthenya. Nigetha turute wira ungi.  Riu  tukoiga,  turathondeka

nigetha imurike maundu ma rucio no mamwe maria twina mo umuthi, tuike ati? Tumathondeke na njira iyo. 

Handu tuutanekira nganja ni haha turoigire atiriri,  mundu wothe wi kawira gake kaheanitwo  ni  Constitution,  I  giti  kiu  aikariire

kiheanitwo ni Constitution. No  nginya o kiririe, nigetha iti icio tuciheane ringi. Constitution njeru yoka.  I tondu hatikiri bata  wa

kuga atiriri,  iti ici iriheanagwo uu na uu na  uu,  gucoke  gukorwo  kuri  andu  maregeire  iti  ini  icio.  Turoiga  riria  Constitution  ino

tukamihe hinya, mundu  wothe  wuikarire  gati  ga  Constitution,  nituoye  kwa  muhiano,  Attorney  General.  Gati  gake  naithi  ti  ga

Constitution. Riu ambe oime tuanirire giti atume marua ta andu aria angi. Riu tumuikithie ki? Interview ta andu  aria  angi.  Ucio

notumueherie. Ni tuoye mundu ungi ta mutari wa mbeca uguitwo Auditor General. Wabici yake turoigire yaturanio maita maya?

No igiaturanio akorwo eku? Arungie nja. Nigetha tuaturania ciahinga igiri ri,  atume marua ta andu aria angi. Kwi nyamu itagwo

Public  Service  Commission,  Chairman  wake  niwaigua  ni  mundu  wina  mahinya  muno  na  Commissioner  ake.  Tondu  nio

maheanaga mawira ma muingi. Nio ma appointaga andu. 

Nuui kiwatho ona DC na DO na PC hinya wa kumahe wira umanite gwi Public Service Commission. Turoigire Commission iyo

nayo,  aria  methiini  wayo,  mahetwo  wira  ucio  tene.  O  mundu  ambe  oime  nja  tumithondeke  ringi.  Ta  ino  ya  arimu  igwitwo

Teachers Service Commission, iria iratuika niiregete na indo cia arimu ri, onayo turoiga acio, o mundu o mundu oime tuanirire iti

iriku? Nigetha andu aria mekuingira kuo tukoragwo tui, mundu ucio nio uhoro wa githomo, uhoro wa arimu na maundu mariku.

Giti  gia  guikithia  githurano  giguitwo  Electoral  Commission  nao  turoiga  haha  atiriri,  tondu  tutikwenda  githurano  gituike  ati;

nokiage gwikwo tondu iti icio itiri na andu ri. Acio meho ri mambe maikare githurano giki kimwe tu no gigithira uguo onao meke

atia?  Marugame  nja  nigetha  tutumane  riu  aria  megutonya  nio  marikithagio  ithurano  cia  Kenya  yothe.  Icio  riu  nicio  tureta

transitional  provision.  Ma  Judge  nao  nindimuheire  uhoro  wamo.  Turoiga  onao  mari  othe,  o  mundu  o  mundu  acokie  marua

nigetha  tumenye  githomo  kiria  athomete  nigetha  aikarire  giti  kiu  na  maundu  maria  ekite.  Nigetha  angikorwo  atuire  e  wakiri

akiura na mbeca cia migunda cia andu, ambe agiikare haria andu mekumuona acokie  indo ciao tucoke tucirage ehau. Riu njirai

ni atia tutoigite tondu nindaria muno na ni thaa riu cianyu nainyui muarie. Tuguika uguo, he kameme ge guthiururukio nuu wina

gikero? Tuguika uguo na muitikire niundu wa kwenda kwanyu. Mundu ndagacokere  undu uria  muge.  Ongorwo  niukwendaga

kuuga undu na niwoigwo no urugame uge ningwendaga kuuga undu no niwoigwo. 

Undu  wa  keri,  mundu  wina  kiuria,  tutigakirie  ciuria  ithatu.  Undu  wa  gatatu  mureke  tuthii  tuhinyitie  handu  hamwe.  Tukuanjia

haha, tuthii tucokete  na thutha uguo, na tutigucokera.  Tuthii  tuhinyitie  uguo  kinya  haria  thutha  tucoke  riu  tume  na  thutha  tuke

uguo turikiririe haha. Niwega uguo? Mundu arugama kwaria ekiita ritwa tondu maundu mau mothe niturandika na nimaroywo ni

kameme. Ukoiga witagwo atia na kwanyu niku. No ukoiga kana ni kiuria urenda kuria kana ni undu urenda kuuga. Thengiu. 

Mugo Nyumu: Uria ukwenda kuuga kaundu, toguo muaigua. Waigua undu niwaiguo ndagatinde agicokera. 

Elijah Mwai: Niwega muno. Nii njitagwo Elijah Mwai na gwitu ni guku Othaya,  haha town. Na  niwega muno hari inyui guka

gutuhe uhoro wa Katiba itu, na ningwiciria muacoka na kuria muguthii kuga ni muanyitwo mbaru ni andu a Othaya;  na andu a

Othaya  matikwenda  mundu  uroiga  ati  tuthurane  na  Katiba  nguru.  Tukwenda  guthurana  na  Katiba  ino  irathondekwo.  Thina

wakwa uria ngiuma naguo hanini wigie o gatown gaka gaitu, na tondu hindi iyo ukuheanaga uhoro ndinaigua ukigweta uhoro wa

land. Ga town gaka nikahetwo migunda hindi ya land consolidation ona gutuika migunda iria yatigarire kana iria  yari  kuo  thini

nicokete ikendio ni town council.  Thina witu ni aria tuhakanite nako.  Nii  ndaciariirwo  guku  kamugunda  gakwa  kahakanite  na

town na nindiraigua town ningwenda kundonyatonyerera icarie igoti hau. Ndinaigua watuhe uhoro  wa  land.  Nigetha  tumenye,

tondu thina ucio ti wa Othaya wiki uri kuo thiini wa ma town mothe. Tumenye uria kanju kana councils iria ikuo riu iratonyerera

andu ni kihoto kana ca. Na angikorwo ni kihoto magika, andu acio ene tuthaka tuu mekurorio ku?

Perminus Kamau Muguimi: Njitagwo Perminus Kamau wa Muguimi. Kuuma Chinga. Ngwendaga kuuga o undu umwe, ati

Commission ino niirutite wira wa bata muno na nitumikeneire. Na no twende githurano githuranwo na Katiba ino iri kuo. O undu

ngwendaga kuria,  ni ati;  ithenya ria  Prime  Minister  gutuika  mwene  giti  wa  kanju  kana  wa  Ministers.  Niki  gikugiria  President

akorwo ari we mwene giti?

Gacu Gitahi:  Commissioner as  mentioned, muoiga ati…njitagwo Gacu wa Gitahi. Kuuma Karima  location.  Ndi  aspirant  wa

kanju niyo Councillor. On the Bill of rights, hari handu tuoigite turi andu a Karima ati nitukwenda tumenye, tu define irwo wega

cults,  freedom  of  religion  niundu  wa  cults  ingi  ikoragwo  ciri  dangerous  na  ni  tui  irikuo  na  tugaciona  thiini  wa  neighbouring

countries and all over the world.  I would like that one to be  acted  on.  Nguragia ciuria  ithatu.  Ndirenda  ku  refer  Article  103,

national assembly niku appoint several Constitutional seats,  constitutional offices no ningwenda ona appointments cia parastatal

heads na government chiefs ma include na ma  vet  ni  Parliament.  Ngirikia  hari  Article  ino  igie  Executive  Chapter  Eight.  Niyo

ngwiciragia ati hena conflict ya Prime Minister na President.  Riria  turamenya  ati  President  egukorwo  athuritwo  ni  kiama  kiria

popular. A popular vote all over the Country. Then the Prime Minister athurwo ni coalition of parties kana ni same party iria ina

President. Turoiga ati; President angithurwo ni popular vote, nake Prime Minister athurwo ni coalition ya small parties. President

egukorwo ena conflicts na the smaller party. Tondu oime the major party. Then the qualifications cia Prime Minister niciagiriirwo

ku definwo ni  Parliament, I think you note that. Na Ministers I still differ ati Ministers moime outside the Parliament.  Ndireciria

magirirwo nigukorwo Members of Parliament, but with qualifications na ma vet ni Parliament before they are  forwarded to the

President for appointment. Thank you. 

Mary  Gitindi:  Njitagwo  Mary  wa  Gitindi.  Nigukena  ndirakena  ni  Constitution  iria  tuhetwo  na  ni  turami  long  era  na  muno

mwena ini wa atumia niundu wa kuoneka ati kumagia mahinda ini maya, atumia nimaroneka ati ti empty headed no makoragwo

mari  na  maundu  maingi  thiini  wa  ciana  ciao.  Tuka  long  era  Constitution  iyo  njeru  riria  ikambiriria  ni  tondu  bururi  uyu  haria

ukinyite. Ringi na ringi ugweta tondu atumia matikoretwo maki participate muno. Thank you. 

Fr. John Mbai: Niwega njitagwo Fr. John Mbai hunjagia Karima. Kaundu karia nguga hihi gekuoneka kari  ka  mwanya. Thiini

wa kuheana wira thiini wa bururi, ndiregirira ati notugie na mundu wa kuuma na nja oke  atuathanire bururi kana agie na wabici

nene muno thiini wa thirikari.  Thiini wa mabururi  mamwe  uguo  noguo  na  thiini  wa  kanitha.  Thiini  wa  Katiba  ino  itu  nonginya

itugitire. Mundu gukoima America ona ari mugatoreki, oke atuike Bishop thiini wa diocese ya Nyeri. Ngwiciria thiini wa mawira

maria manene ta macio niwega matigirwo the locals. Niwega. 

Clapping from the audience. 

Muthuki  Ndirangu:  Njitagwo  Muthuki  wa  Ndirangu  wa  kuuma  Karima  location,  Othaya  division.  Nii  giakwa  no  kiuria

kimwe. Niwatutariria wega muno uria districts ikugia na administration yayo njega na wira wa Katiba ni mwega biu. Niwatuira

districts ici ira create irwo hihi uguo niundu wa mathina macio, noinyite na ici hihi nene. Lakini thuthaini tuikarite na Katiba yukite

ri, kuri hihi district ikenda igae maita meri niundu wa  maundu maria marikuo. Ni mu create ite provision ya uria ta uguo ungikika

kana hihi ona province igae meri. 

Gideon  Ngunje:  Niwega.  Njitagwo  Gideon  Ngunje,  na  ningenete  ni  Katiba  iria  ithondeketwo,  no  hari  undu  umwe  hihi

kungihoteketeka kwagiriire ni kugarurirwo. Tutiagirirwo nikugia na Senate ihinda ringi. Tuagiriire ni kugia na Parliament o imwe.

Tuagiririre ni kugia Parliament o imwe, nigetha uhoro ucio wathii through, Executive igathii ikaurora nigetha haria he  kuhitanite

naho hathondekwo. 

Undu uria ungi, thiini wa Kenya nii nimakite muno tondu andu a nyinyi mahota guthii kuga kaundu gukerwo ati ni muingi wothe

woiga. Ndiui tuguteithika atia na uhoro  ucio  niwagiriire  ni  gutuarwo  mbere  nigetha  conference  teno  kana  nyamu  teyo  itagwo

convention  igekagwo  nigetha  andu  makoiga  maoni  mao  ta  uguo  turoiga.  Handu  ha  mundu  umwe  kana  andu  a  nini  magathii

makoiga ati; turoigire no nii no ng’ania ugutuike kina. Riu handu hau ndiui hagathondekwo atia uhoro ini ucio. 

Undu  uria  ungi  nituoigire  uhoro  wa  insecurity  riria  tuirigite  haha  na  riu  ni  hindi  ningi  ithukite  makiria.  Ndiui  kana  andu  aria

marenda gutura itiini kana nio mararehe insecurity kana ni ithui kana ni ng’aragu iria irikuo. Riu uhoro wa insecurity na wuici na

kuragana na gwika atia, maundu macio ndiui muguthondeka atia tondu ni maingi muno. Asante sana. 

Joseph Ndirangu:  Njitagwo  Mwarimu  Ndirangu  thomithagia  Gichinga.  Kiuria  giakwa  ndirenda  kuria  thiini  wa  Article  106,

ndirenda kuria atiriri; the members of the national council niturarira atumia na ofcourse seventy icio ingi igukorwo iri cia athuri.

Ndireciria hari mundu wa bata  muno utigiriirwo witagwo muumo. Na  kuringana na uria njui, mundu witagwo muumo ambiriirie

miaka ikumi na itano kinya miaka mirongo iri na itano. Riu nigetha ndagakinyue bangi kana ndakareherwo bangi ni andu,  hatiri

na  reservation  yake  nigetha  athii  atetere  handu  ha  guteterwo  ni  maundu  na  mundu  uria  uramututetera  ndari  hau  ari  thiini  wa

miaka yake. 

Joseph Nderitu:  Njitagwo Joseph  Nderitu  na  nyumite  Kagumo  village,  Othaya  division.  Nii  maundu  makwa  no  meri  na  ni

suggestion. Draft ino  ni  njega  muno,  makiria  ruthiomi  ruria  yandikitwo  naruo.  Ni  ruthiomi  rungiiguo  ni  mwananchi  wothe  wa

kawaida. Titeria riu iriho Katiba ati mundu wa kawaida ndangihota kumiigua. Niingiuria Commission, riria mariandika ya muthia,

ikorwo yandikitwo na ruthiomi o ta ruru ati mundu wothe ukuhota guthoma Githungu kana Githweri niekumiigua. 

Undu uria ungi yarikia gucabwo, nitungiuria mabuku macio macabwo ma Katiba makorwo hihi maigitwo thiini wa district  kana

location tondu nikuaiguo nikuo kuri na  watho  uri  na  hinya  muno.  Niguo  riri  andu  mangienda  kumenya  uhoro  uria  marathwo,

makona kuria mangiruta mabuku macio.  Tondu  ta  riu  Katiba  iria  iriho,  nii  ona  nii  ndiui  kuria  ingihota  kuruta  mabuku  macio,

matiendagio ndukaini na ndiui kuria kungi guothe mangioneka. Kuoguo mareherwo andu, o mundu angienda kumenya uhoro wa

Katiba haria ekuruta macio mari. Niwega. 

Minjire Ngare:  Njitagwo Minjire wa  Ngare.  Ngwendaga  kuria  kiuria  uhoro  wa  district  councils  icio  tuerwo.  Provision  iria

iriho  yaguthura  andu  acio  ni  iriku?  Tondu  andu  nomathii  magathurane  guthii  fifteen  percent  na  guthurwo  Chief  ucio  kana

administrator ucio uroiga. Mundu ucio tuamuthura na ti popular.  Kwoguo andu mangiaga gu turn out,  andu aria popular,  andu

aria aingi. Mathure mundu na atuathe, hangithii atia hau? Iria ingi riria ndirathomaga ndironire mugite all citizens are  equal.  Now,

am asking is the President under that. Tondu na kuu mbere arari above the law. Hau ta ni tutaririo. Thank you. 

Maina Gregory: Ha maritwa njitagwo Maina Gregory na ndarugama haha ta mu youth. Mbere  ni suggestion ingi make uhoro

wa ucio tuoiga wa Katiba day.  Tuge kuringana na  thigukuu  iria  irariho  ri,  no  tu  recognize,  handu  ha  kurecognize  aga  mundu

tugage thigukuu iyo ni ya Kamau kana ni ya Njoroge ri,  thigukuu ciothe iria irariho niundu wa kumenyerera  andu  aria  maruite

uhoro  wa  second  liberation  na  uhoro  wa  colonialists,  no  njuge  itwo  heroes  day  iria  igukorwo  ikirugamirira  andu  aria  othe

maruire utongoria. 

Then,  hari  issue  ya  keri  uhoro  wa  youth.  Nindaigua  wagweta  uhoro  wa  ciana  uria  mekugitirwo  na  nituona  uria  andu  akuru

mekugitirwo na atumia. Youth tui nio mena percentage iria nene hari andu na nio ma participataga muno. Ndinaigua handu youth

mekirirwo. Uhoro wa muico ni uhoro wa ku recall member of Parliament angikorwo ndari satisfy uria  mueciragia  muramuika.

Nia andu aigana megukorwo makiirwo acio nio meguthii ku  recall.  Tondu  tuahota  kunyitana  twi  gikurubu,  tumenane  na  MP,

tuthii tumuite. Ni percentage igana atia igukorwo ikigira andu acio nigetha tumenye MP nia recall kuma kuria ari nigetha tuthure

mundu ungi. Thank you. 

John Maina:  Njitagwo John Maina na I have  some  few  comments  about  the  Legislature.  In  my view,  creating  the  national

council is unnecessary and a great expense to our national economy. Same task that will be carried by the national assembly are

the same roles that will be  carried by the Upper  House except  in money Bill where the national assembly will have a privilege

over the other house.  Kenya only needs the traditional national assembly  because…..under  the  Draft  Constitution  any  Bill  or

legislation  being  enacted  on  merit  by  the  national  assembly  will  have  received  a  great  expertise  from  professional  and  all

stakeholders before it is passed. Furthermore, if a Bill is unconstitutional there will be a Supreme Court to redress the situation if

Parliament passes such a Bill. So, the national council is not necessary.

John  Kibe:  Ritwa  riakwa  njitagwo  John  Kibe  na  ndiwa  guku  Othaya.  Uria  ngwendaga  kuga  niundu  wa  Constituency

differences.  Like,  tuheane  example  like  Embakasi,  andu  aria  ma  representitwo  ni  Member  of   Parliament  wa  Embakasi  tugi

compare na like Ijara  hena difference nene muno. We had proposed  that the difference between the smaller  Constitution  and

the bigger one should not exceed twenty  five  percent.  On  the  other  hand,  hari  concurrent  appointments.  Right  now  niturona

kwina problem ya unemployment na ukona ringi mundu ari na mawira maingi muno. Niahetwo mawira maingi muno.  Then  on

appointing the Judges,  the President  ndagirirwo  kuheo  mandate  ya  ku  appoint  Judges  because  marirutaga  wira  like  they  are

answerable to him. The Judicial Service Commission ibataire ithurirwo Parliament,  riu magacoka riu magathii.  Judicial  Service

Commission, ika help ku appoint Judges ithurirwo Parliament no ti President. 

David Mwangi: Hari ritwa njitagwo David Mwangi na njiarirwo guku Othaya. Nii kiuria giakwa ni kihuthu muno. Nguragia ati;

andu  aya  tuthuraga  okorwo  ni  mwena  ini  wigie  kahua  na  macani.  Magacoka  tuamathura  makaria  mbeca  ciitu  magacoka

makabutwo magathii uguo. Kuri undu kamati ino ingimakinyira tuteithikage na njira iyo. Ndiri na kiuria kingi. 

Kinyua  Kiongo:  Njitagwo  Kinyua  wa  Kiongo  kuuma  itura  ria  Kiangangi.  Kiuria  giakwa  ni  ati;  niki  kiratuma  K.B.C  na  ni

institution ya thirikari ituike ya kuheanaga propaganda handu ha kuheanaga uhoro uria uri kiene?

Christopher  Ndirangu:  Nii  njitagwo  Christopher  Ndirangu  na  gwitu  ni  guku  Othaya.  Nii  kiuria  giakwa  ni  kimwe  no  ni

kiuria….na gitumi kia njurie uguo ni tondu riri. Nituthomete,  ni tuii uria githurano kirekirio kuria Zimbabwe riria kuragire ukora

wa kuiya miti. Nitui wega biu ati thiini wa polling station iria ina stronghold ya opposition,  ona nituragaa mundu wa guthurithania

no marebe ma  miti magakorwo mekuo. Ithui ri kana inyui Commission ri mureciria atia uhoro ini ucio?

Philip Nderitu:  Njitagwo Philip Nderitu na gwitu  ni  Karima,  Othaya.  Ciuria  ciakwa  ciuma  igiri  na  ninjokie  no  ningwendaga

elaboration  ta  haha  tugwetire  uhoro  wa  ciana  ici  ikoragwo  igithii  oro  uguo.  Na  kuria  late  sixties  na  early  seventies  nikuari

kawatho kau hindi airitu mathiiaga guetha kinya mundu muandike. Hukigia kindu gietagwo affiliation. Igutuika commercial.  Hau

hangithondekwo thiini wa  final  draft  ri,  nimukwenda  mumenye  muthondeke  wega,  tugituiria  ciana  ici,  atumia  matigacoke  hau

mokite. Ati mwana umwe arihagwo ni arume ikumi. Iyo niyo ngwendaga kwamba kunyita. 

Iria ingi nayo ni haha hangi ha kugaya. Haha number three, ndona handikitwo ati; women and men have an equal right to inherit,

have access and control property. Haha naho ndi mundu uciaritwo na airitu na ndina airitu mahikite. Tungithii kuga uguo, aria a

maitu aria ahiku nimariuka nigetha magayirwo mugunda gwitu. Magae  gwa  athuri  ao  na  macoke  moke  na  guku.  Mukiandika

final draft  kana akwa  aria  mahikite,  nimarienda  guka  guthara  ciana  iria  ningi  igutigwo  cia  imwana.  Kwoguo  mukiandika  final

draft nayo imenyererwo muno tutikae ku promote thina tui niguthondeka tuguthondeka. Thank you.

Samuel Mugo:  Nii njitagwo Samuel Mugo na ndi wa guku Othaya na ningi nindaigua kiuria kimwe very touchy na nikiahutia

andu  a  administration,  andu  a  thirikari  na  ma  DO  na  ma  DC  na  andu  acio  angi  hihi  aria  magikonio  githirikari.  Na  ndaigua

magwetwo ati no mambe meherio itiini, mundu a apply ringi. No na nii ngona atiriri,  kamuiria mundu a apply ite niguo acokio ri,

nohacokio  ungi.  Riu  ngakiona  ati;  tondu  andu  acio  macaguragwo  ni  Public  Service  Commission  na  gutiri  mundu  ui  DO

acaguragwo  ati;  tondu  macaguragirwo  ona  kuu  Nairobi  ni  thirikari.  Ndikuona  hari  raini  ati  mundu  ambe  abutwo  tondu

angigicoka erwo, niwateo na nihagicokirio ungi ri. Hau nii ndikuona ari fair. 

Anthony Maina: Hari ritwa njitagwo Anthony Maina kuuma Karima. Nii ni suggestion nyuma nayo, no nyende kuuga kana gu

suggest ati; Constitution ikorwo iki recognize a specific day iria tungikorwo tu ki vote.  Tondu upto now tutiri turamenya ni thiku

iriku tungi vote. Thank you.

John  Kihangi:  Niwega.  Ha  ritwa  njitagwo  John  Kihang’i.  Ndina  ciuria  ithatu  nguhi.  Mbere  nindaigua  uhoro  wa  national

holidays niinyihitio no ninguragia tuheo provision niundu wa holidays iria ikonainie na gikanitha  ta  Christmas,  na  Easter  toguo.

Kiuria  gia  keri,  thiku  thiini  wa  Article  32,  yaritie  uhoro  wa  right  to  life.  Kana  ugitiri  niundu  wa  uturo.  Ndiui  framing  iyo

ndiraminyita wega. No nguragia atiriri, angikorwo andu othe nimabataire gukorwo mena right ya uturo ri,  mwana uria nake utari

muciare  ri,  ni  provided  for  thiini  wa  Constitution  ino  njeru.  Ati  onake  atari  muciare  ari  na  kihoto  gia  gutura  gutikagiage  na

abortion. Tondu abortion ni kuraga mwana ucio utari muciare. Kiuria kia muico, ni hari handu hagwetetwo thiini wa Article 150,

ati  President  ndangituika  Member  of  Parliament.  Ngoria  atiriri,  thiini  wa  Constituency  ino  itu.  Nokuhoteke  mundu  uria

urarugama  atuike  ni  waguku  na  niararugamirira  giti  kia  President.  Nguragia  kana  githurano  kia  Parliament  kia  Othaya,

angikorwo niagathurika atuike President ri, kana gigekwo thutha kana gigekuo mbere. Ambe a relinquish gu contest giti kia MP,

tondu ni ara contest kia Parliament. Kana ageterera arikia guthurwo President,  gucoke kugie na by election ya guthura MP wa

Constituency iyo. Hau niho ngwendaga clarification. Niwega. 

Samuel Waruingi: Ha ritwa njitagwo Samuel Waruingi, na nii undu uria ndirenda kugweta hanini ni undu wigie aruti a wira,  na

muno makiria  thiini  wa  private  sector.  Kuri  andu  mandikitwo  in  the  previous  years  na  thutha  wa  gukorwo  ni  mandikitwo  ni

private sector ene ayo thutha wa kuuga ati nimaikarite kuo muno makibuta andu acio na matiamarihire benefits ciao.  Kuri undu

ugoka andu acio marihwo benefits ciao?

Wa keri  kuri kindu kingi tuitaga trade  unions. Na  trade  unions  iria  ciikuo  aria  mari  kuo  aingi  ao  manyitanagira  na  employers

makahinyiriria andu acio. Kwoguo Katiba ingigatuika niigaikara thi, ona aria mari trade  unions tondu no wabici cia public mari,

magiririe mambe moime nja morie wira ringi. Halafu akorwo ni ta posts cia andu ta Secretary General a trade unions, magiriirwo

ni gutharagwo ni workers mari othe no ti representatives aria mathurwo. Asante. 

Peter Mwangi: Nii njitagwo Peter Mwangi kuuma Karima. Hingo iria tuaneanaga maoni maitu guku, nituaguetire ati no twende

President  agacaguragwo na majority votes over fifty one percent.  Na  riu thiini wa draft  yanyu, ndinona ta hari kaundu ta  kau.

Kai mweciririe atia? Haria hangi ni ati; no kuagwetetwo ati ithurano ciakinya guikwo, gia President  gigekagwo muthenya wakio

mwanya nitondu umuthi ballot papers  iria tuheagwo,  hari  candidates  a  President  mahota  gukorwo  mari  atano,  MPs  ta  uguo.

Councillor ta ikumi. Riu andu aria matekuhota guthoma mahota gutuika confused na handu ha guikira tick.  Akorwo ekwendaga

President ekire hari Councillor. Ngakiuria atiriri; niki gikugiria githurano kia President gigekagwo muthenya wakio giki na ici ingi

muthenya wacio mwanya. 

Ngumo Ngatia:  Ha ritwa njitagwo Ngumo wa Ngatia na gwitu ni Karima. Ndiiroire Draft Constitution no  nonyende  munjire

kana hari wabici itagwo ombudsman. Hau hangi  ni  ndirenda  Constitution  ino  imenye  uria  ingi  solve.  Murimu  mwema  uretwo

Kikuyu  Phobia.  Tondu  nikuroneka  AGikuyu  nimekurugamia  eri  na  Kenya  yothe  nindimithiururukangite  muno  ngiruta  wira

bothita.  Ngakora  muGikuyu  ni  mundu  muitigire  muno.  Hau  hangi  nonyende  nyamu  ino  igwitwo  N.F.D.  Northern  Frontier

Districts. Nonyende ciinguhurwo nigetha Mugikuyu tondu aturaga athiaga. Kuri hindi ndiraiguire kwina andu maretwo Kikuyus

of South Africa. N.F.D. ihingurwo na gwikirwo mai twambiririe guthonga thonga. Migunda guku nokunyiha iranyiha nyiha. 

Hau hangi nonyende Draft Constitution  ino,  I  take  care  of  rights  cia  andu  othe.  Kinya  bubu.  Kinya  andu  matari  na  maguru.

Nigetha nari tukigie na MP umwe haria hari andu aria mukugwetete ninety. Umwe akorwo hihi uyu wa dumb, uyu hihi ungi ni

wa deaf, uyu ungi ni wa….something like that. Asante sana. 

John Muraya: Nii njitagwo John Muraya.  Na  kiuria giakwa ni kiri utiganu na icio ingi irorio.  Gitumi ni tondu kiuria giakwa ni

kia mathina maria tukoragwo twina mo guku  icagini.  Ni  tondu  ihinda  ini  riri  ni  riuru  muno.  Anake  nimaroka  angi  magoka  na

micinga, magakora mundu makahura ona magatiga mundu ucio ari kionje,  kana magatunya indo ciao.  Kiuria giakwa kiuma riri,

nindiraturaga na guku Tana river na niturakoragwo twina guoya ucio wa shiftas. No  nigwacokire gugikinya  ihinda  tugithii  kwa

police,  turi na anake,  anake magicagurwo anake maigana una o rugongo o rugongo. Magithii, indo iria  ikoragwo  iri  nguru  cia

thirikari micinga iria yari ya tene, magithii makibundithio ni borithi. Marikia kubundithio ni borithi na maheo, magicoka matura ini

maria  tuari.  Na  undu  ucio  ugithii  unyihanyihite.  Nii  kiria  ngukiuragia  ni  atiriri,  niki  kingigiria  inyui  na  inyui  muri  a  guthondeka

mawatho muiciria uhoro ucio ni tondu waganu urathii uingihite na riu indo iria iroka iroka indo iri na  hinya,  na  riu  tuoiga  ati  ni

mathiari  kana  hiu  tutimahota  mari  na  micinga.  Kai  indo  icio  nguru  anake  aitu  matangirutwo  na  maheo  maikarage  ituraini.  Ni

wega. 

Francis  Mwangi  Wanjohi:  Na  nii  njitagwo  Francis  Mwangi  Wanjohi  na  gwitu  no  guku  Othaya.  Point  iria  nyuma  nayo

niigueitirwo  ni  mwanake  umwe  haria  mbere  na  yuuma  uu  turiitaga  MP.  To  recall  our  MP  when  he  has  not  done  his  job.

Nihakoragwo na thina muno  tondu  ungirora  watho  uyu  wa  cooperative,  nihakoragwo  hari  clause  teyo  ya  kuuga  andu  noma

petition mundu uria mathurire angikorwo ndararuta wira wega.  Riu naithui ri,  turi athurani,  mundu uria ungiambiriria  uhoro  uyu

wa  ku  recall  our  MP,  hau  niho  ndirona  hatari  clear.  Nihagiriire  kuheo  andu  specific  thiini  wa  Constituency  aria  mangihota

kwambiriria undu ucio. Either locational council, tondu gutikiri na divisional council kana any other body. Thank you. 

Peter  Mwangi Ruthi:  Nii njitagwo Peter  Mwangi wa Ruthi na gwitu ni Othaya Gitundu na niwega muno na ndimu welcome

Commission na andu aria mokite othe  tondu  twi  sub-location  ya  Gitundu.  Sub-location  ya  Gitundu  I  yothe  iratuika  niyo,  ina

town  council  ya  Othaya.  Na  the  common  man  niarakorwo  ena  thina  tondu  handu  ha  kanju  iteithie  murimi  kana  muikari  wa

sub-location ya Gitundu, ni igoti ri impose agwo ria tiri. Free title hold ikaheanwo na riu ri,  thiini wa Commission ri,  nikwagiriire

gu consider free title hold uria itagirirwo gu tax. 

Namba igiri, kanju ndiagiriire guika maundu maria yagiriire  thiini  wa  area  iria  ithurirwo  niundu  wa  uria  mekwenda  o  ene.  Ku

extend boundaries, gutuara andu town, uguo. Public plots ira grabbed already tondu iri kuo na riu twerekeire  ithurano, iguikwo

atia?  Commission  ingituteithia  atia.  New  Constitution  ni  njega  muno  na  no  twende  guthurana  nayo.  Na  riu  ri  tondu  niho

mutaratara uria turi,  yakinya o haria President  egu signira  arege  sign  ri,  tuguika  atia?  Leadership,  turoka  riu  guetha  utongoria

ucio umite o sub-location kana thiini wa village nginya o hau iguru. Na riu tondu tuerekeire ithurano, uhoro uyu wa guthurana na

riu  turathura,  civic,  parliament  and  president  tukuwambiriria  ri  kana  ukambiririo  ri?  Senior  elders  thiini  wa  mabururi  maria

tuiguite  makurite.  Andu  aria  marutite  mawira  na  ma  ka  retire  na  andu  akuru  nikuri  kindu  maheagwo  ni  thirikari  niundu  wa

mahote  guikara  na  maisha  mega.  Thiini  wa  Constitution  ino  ithondeketwo  ri,  ni  gu  consider  itwo  andu  acio  akuru  handu  ha

guturaga mundu athiaga micii itagwo orphanage and so forth. Thank you.

Francis  Mwangi:  Nii  njitagwo  Francis  Mwangi,  kuuma  Mucarage  thiini  wa  Chinga  location.  Kiria  ndirenda  kuria  ni  tondu

nindirona  thiini  wa  Constitution  ino  ithondeketwo,  parties  niihetwo  prominence  muno   na  ngacoka  ngona  ati  President  no

akorwo oimite party ino, na tondu Bunge niyo iguthura Prime Minister no akorwo oimite ningi party iyo ingi.  Ngakiuria  atiriri,

manifesto ni iriku iretumagirwo tondu parties  igithuragwo kuringana na uria cionetie  muingi  wa  bururi  uria  ikumarutira  wira,  ni

manifesto iriku iritumagirwo? Hari kiuria ngwendaga kuria no nikiurio kiu gia kundu kuri candidate  oimite akerwo ndakarugame

ta mjumbe. Ngwendaga kuria,  no akorwo mundu ucio hihi nowe uma mwega muno area  iyo na andu acio  nomende  kumutua

ona mjumbe wao no arugama giti kia bunge akagua.  Riu nguragia kana kuu kuagiriire kugia na by-election nigetha mundu ucio

angikorwo nieguthiite akirugamira giti kia President  age gutuika successful kana thiini  wa  Constituency  yake  no  imuthure  ringi

atuike mjumbe wao. 

Gerald Ndaguatha Kariuki: Ha ritwa njitagwo Gerald Ndaguatha wa Kariuki.  Ngwendaga kuariria haria mukugite nigukugia

na  elders  kuma  atandatu  kinya  ikumi  a  sub-location.  Mugwetire  ati  andu  acio  nomathurwo  kumana  na  gwi  thirikari  kana

mathurwo  ni  muingi  guo  mwenyewe.  No  ninguonaga  mathuritwo  ni  muingi  o  wenyewe  niguo  kuagiriire  tondu  mundu  niwe

withurite.  Agethura  kuringana  na  cira  anacira  handu,  akaiguika  ni  andu  a  itura  riu.  Kwoguo  athuritwo  ni  andu  a  itura  riu,

ninguona  ta  riguo  kwagiriire.  Commission  iria  ya  githurano  nayo,  mwena  ini  wa  Commission  iyo,  mugire  noyo  ikurugamirira

githurano kwa ihinda riri. No ningwendaga turore kana hihi nironeka thiini wega. Transparency kuria thiini wega tutikae kugia na

ihitia rianakorwo kuu ricokerwo ihinda ringi ria keri. 

Giakwa  gia  gatatu  ni  uhoro  wa  ritwa  ria  elder  uria  uguethagwo  wa  location,  angitwo  Chief  niekurehe  reflection  ya  tene  na

kuoguo niagirire guetherwo ritwa riake. Asante. 

Joseph Nderitu:  Njitagwo Joseph Nderitu na nii ndi Chairman wa Jua-kali  ya Othaya.  Kindu kiria ndiraigua gikiario ni andu

aria mari njera.  Andu aria mari njera marakuira njera.  Tondu inyui muri andu aria anene muaturwo kuu mahingagirwo nyumba

na matiri na nguo na matiri ki,  mari nduru. Uguo kwagirirwo uu, andu  aria  mari  njera  riria  muguthii  kuo,  nikuagiriire  kugie  na

watho,  riria  muguthii  kuu  mukaga  kuuga.  Tondu  andu  mahingagirwo  thini  mari  ndithi  na  andu  acio  ni  andu  ega  muno.  Ti

kurekebishwa  ati  andu  mambe  magire,  ni  guthukio  mathukagio  tondu  mathiaga  kuongerwo  wuici  gukira  uria  wari  kuo.

Hakongererwo uru handu ha uria urari kuo. Uguo nikuagiriire, Commission wethwo watho ati riria guguthio njera gutige kwirwo

gugathio rina tondu andu acio nikuhithwo mahithagwo. 

Undu  wa  keri  ni  mundu  wa  jua-kali,  ciana  iria  irorura  guku  ciothe,  ciagirirwo  kuheo  mbeca.  Tuakirwo  cukuru  haha.  Tuheo

aarimu. Andu aciori matari na ….na niogi muno muno nii ndinao  na  ni  ogi  muno.  Thomithitie  wira  wa  miberethi.  Mekwo  uu,

manengerwo  mbeca  tuakirwo  thukuru  haha  na  tunengerwo  aarimu  a  tuhu  matuthomithie.  Mathomithie  ciana  icio.  Nigutige

kwiragwo uguo. Thank you very much. 

Gakunjo  Mboi:  Niwega  muno  nii  njitagwo  Gakunjo  Mboi  wa  kuuma  itura  ria  Kagere  kuria  Mahiga  location.  Na  haha

ningwenda  kuria  hihi  mugambo  umwe.  Hihi  ndoka  thutha  hanini.  Hihi  nokorwo  kuri  maundu  nguria  na  hau  mbere  mbere

itanaigua. No ndakiuria ni mugukinyita uria gigitarie. Ngwiciria ihinda ini riri ri, ni riega muno hari athuri acio matutariria uhoro wa

Katiba  nindaigua  Katiba  iyo  yangenia  muno  na  nindamicokeria  ngatho.  Tokorwo  no  tuguthii  tukiuragia  ciuria  o  to  uguo

turakiuria. No haha ndina kiuria kimwe ngwenda kuria atiriri, mahinda maya nimaria metagwo ma marigiririo hari mwena ini wa

Ungai. Na  ninjui ithui aria turathondeka Katiba ona aria turathondekerwo,  ni njui ithuothe tuihokete  ati  nitugutongorio  ni  Ngai

tuambiririe  Katiba  ino  kinya  tumirikie  kinya  muthia.  Haha  ngukiendaga  kuria  atiriri,  ni  kuri  handu  ndaigua  herwo  atiriri,

nituguthura mundu wa kuuma miaka mirongo itatu na itano kinya miaka mirongo mugwanja. Na  haha ngwenda gukiuria  atiriri,

korwo no tuthure mundu uria tuguthura ihinda ini riri na akorwo ni mundu ugukorwo ari na Ungai thiini wake,  na atutongorie na

njira iria yagiriire. Miaka iyo muragweta mirongo mugwanja ri, nituagiriire ni gukorwo tukimuhe kahinda athiathie na mbere kana

tukimuhingira o hau. Ngwiciria niwega muno ona korwo ndina ingi ingiurangia na hau kabere.  Reke ndigire hau nake ucio ungi

orie kiu kingi. 

Munene  Nderitu:  Nii  njitagwo  Munene  Nderitu.  Na  gwitu  ni  Gathumbi,  Iriaini  location.  Suggestion  yakwa  ni  ati;  thiini  wa

Katiba ino njeru kana nyambirire iria nguru. Nituthurite andu na nitukoretwo tugithura andu. No andu aria ni ithui tuamathura,  no

matuikaga bosses ciitu. Kwoguo na njira nguhi ngona andu aria tumandikaga no tuamandika magacoka gutuika bosses.  Katiba

ino njeru ri, andu aya tuguthura hihi, common man kana voter  na njira nguhi niwe ugucoka gutuika boss  ya mundu uria athurite.

Thank you. 

Paul Mwai: Nii njitagwo Paul Mwai na itura riakwa no riri ria Othaya, Karima location. Nii kiuria kiria ingiuria ni kindu kimwe.

Njurie Commission iyo niikite wega muno niundu wa kuhota  guthondeka  mawatho  ma  kuiganania  andu  na  ningumihoya  inine

mawatho mamwe mari  thiini  wa  cooperative.  Maria  mo  mene  marahota  gutumira  indo  cia  andu  na  mundu  ucio  ndangiohwo

tondu hari mawatho mekirirwo ni muthungu kana magikirwo ni uria wekirire magutura maherithagia andu. Kuria indo cia tuhu na

gucokaga kwaga kuohwo kana kuria. Mututhondekere turihagwo, mundu aria akariha kana agatahuo. Ndamuthaitha muike guo

nigetha bururi witu uhote gukira. Asante 

Charles Karari: Njitagwo Charles Karari na ngwiciria he point imwe itanatuika very clear to me na ndiui kana kuri andu aria

angi noguo. Na ino ni part  ino ya devolved government,  ya village government.  Na  ni hari andu aria tuthurite mari Councillors.

Ingienda kumenya ati kana icio irikoragwo iri two parallel  governments  kana  hari  undu  iguka  inyitane  nigetha  ikorwo  igicirira

maundu maria marikuo ma village. Tondu hari ward, na hari village na hari councillors na hari andu acio megukorwo councils ini

icio. Thank you. 

Joseph Wairagu: Nii njitagwo Joseph Wairagu kuuma cukuru ugwitwo St. Theresa Kanyange academy. Ni ngatho niundu wa

Commission njeru guka ringi na gututariria kuringana na uria mawatho mahana. Na  nii handu haria ndiraigua muno ha kwenda

kuheo stress  ni ha ciana ciitagwo cia ndigwa. Ciana cia ndigwa nio andu a thutha riria ithui tutagakorwo ho.  Ciana cia ndigwa

itiri  nguo,  itiri,  irio,  itiri  nyumba.  Iri  mathina  maingi  muno  na  nigetha  andu  acio  magatuika  andu  a  bata  ri.  Commission  njeru

niwega muno gukorwo iri na mubango wa kumenyerera ciana icio cia ndigwa na  uhoro  wa  gucihe  githomo  gia  tuhu,  githomo

kiega ona mathiite University makorwo ni andu mamenyereirwo ni thirikari. Oro uguo, nimekwamba ciana icio ona igituirio kuria

iri kuuma o village ini. Tondu nikuo iri na niciingihite muno nigetha gutikae gutigirirwo mwana ona umwe utarateithika na njira ta

iyo. 

Two, nikuri ciana ingi cia andu amwe matari na mapato ma kuigana na riria irathoma na ikahituka igerano iria national  exams,

say the K.C.P.E., K.C.S.E. Na icio ingi niciagaga mbeca cai kumathomithia. Aciari makaga school fees na aciari acio mageria

juu chini gutiri undu mahotaga.  Kwoguo ciana icio igatuika iguikara oro  gicagini  na  ina  meciria  maingi  muno,  na  ni  ingikahota

gugatuika ta andu acio turagweta megwitwo ma Judge na andu aria angi. Niingikiuria na ho hau ona ciana cia  muthemba  ucio

ikamenyekanaga  kuma  o  village  ini,  kuuma  macukuru  ini  na  nigetha  ikaheagwo  bursaries  na  njira  ya  kihoto  itegutigirirwo.

Ikamenywo ati niciathii na mbere o uria irahitukire kuria ciititwo itegutigirirwo na nigetha onao  magatuika  andu  a  bata.  Thank

you. 

Samuel Wachira:  Njitagwo Samuel Wachira kuuma Karima  location.  Kiuria  giakwa  ni  giki,  ngwenda  kuria  tondu  nituaigua

candidate uretwo independent candidate  na candidate  a ciama mari clear wo ni ciama,  independent  candidate  ari  clear  agwo

nuu na  hari  provision  ya  conditions  iria  arikoragwo  nacio.  Tondu  ringi  andu  mangiaga  gu  clear  ni  ciama  ciao,  nimarikiugaga

nimaguthii kurugama na makirugamie andu aingi muno. 

William Mathenge: Ni wega muno, nii njitagwo William Mathenge wa Kamotho.  Ndari  Chief kahinda kangi thiini wa bururi

uyu. Mbere  nitukeneire Commission na wira mwega uria murutite, na nii ndi umwe wa aria mekugathiriria  wira  ucio.  Indi  hari

handu o hanini nguona habatie guicirio uhoro waho.  Mbere  ni districts,  districts iria ira creatirwo President  Moi ica ikuhi nyingi

muno kumwe ni gukuriga economical value  ya guthondeka district  icio. Tondu  ona  kumwe  riu  nikuruirwo  iraruirwo,  tuguaka

haha, tuguaka hakwa na kuria kungi. No  hatiri  uteithio  particularly  districts  icio  irateithia  andu  acio.  Tondu  ona  riria  marakiri

thiini wa districts icio onagutuika irakiri nena nene hanini. Hatiri kindu ona kimwe mara loosaga. 

Kiria kingi ni province ya Rift Valley. Province ya Rift Valley nima iyo ni nene muno. Na iyo ona korwo ni irengwo ituike igiri no

ikorwo iri wega no ici ingi ciikare oro uguo iri tondu hatiri uguniki particularly andu mekugunika ni undu wa maundu macio. Nii

ingiugire districts icio ciothe, icio ira creatirwo unnecessarily ciothe ituike scrapped. Thank you very much. 

Silvester  Kahuthia wa Kibui:  Nii njitagwo Silverster Kahuthia wa Kibui kuuma o guku itura  ria  Kianganda  na  nii  nonjokie

ngatho niundu wa uria tuathomerwo maundu maria mothe tuathomerwo ma Katiba njeru.  No  kindu kiria ingienda wongererwo

ni ati; kurorwa athini aitu aria marikoragwo magithinika niundu wa kaundu gaka na karia kangi. Na  ciana ciothe iciariirwo bururi

uyu igakorwo ihetwo githomo gia kuigana. Iteguthurwo cia mwana uyu  kana  uria  ungi.  Na  nigetha  githomo  gitige  gukoragwo

kina mathina maingi uria gikoragwo kihana.  Na  urimi  naguo  uhane  oro  uguo.  Urugamirirwo  ni  thirikari  na  njira  njega  nigetha

tutige gukoragwo tukihoya irio cia kuria kuuma mabururi mangi nigetha undu ucio mbeca imwe ikirugamira undu  ukonainie  na

ngirigaca. Nii ndiri na maundu mangi no mau. 

Mary Wanjugu: Wambere ha ritwa  njitagwo  Mary  Wanjugu,  na  ningenereire  Commission  iyo  ihitukitie  mawatho  macio,  ni

tondu kuringana na uria matuthomera ni tuaigua ati nirugamiriire miena yothe iria tungikorwo  ithui  tugiteta;  no  makiria  no  turie

Commission iyo mahinda maria marithii  kuhitukia  watho.  Riria  irituika  niikuhituka,  uhoro  wa  marua  ma  kuheanaga  uhoro  wa

njohi.  Nituonete  njohi  icio  niirathukia  kinya  ciana  ciitu  iria  nyinyi,  kinya  ciana  cia  youth  ikambiriria  kunyuaga  njohi.  Uguo

nitukuona hagiriire na hari na watho mwega riria irihitukio. Hekirwo kiwango kiria kingituma youth kuma hana icoke guitikirwo

igakoragwo irabuini na ciana iria nyinyi igakoragwo itari kuo. Ni tondu ni ciana citu turathukia na nicio atongoria a rucio. 

Joseph King’ori:  Ha ritwa njitagwo Joseph King’ori wa Njori  na  gwitu  ni  kuria  Murimo  location  na  nii  chairman  wa  CCC

thiini wa location iyo. Hakwa kaundu karia ndirenda kwaria,  ni  kaundu  tuaritie  haha  na  ndinaigua  takagwetwo  na  angikorwo

nigakugwetetwo hihi itanoka guku, ni wega ngiririo. Thiiini  wa  wendia  wa  migunda,  ni  ibatie  kurorwo  muno  tondu  wendi  wa

migunda niurathii na mbere na kwendio na njira itari njega.  Ikendagio,  mutimia atoi kana muthuri atoi,  kana ciana itoi. Na  undu

ucio ni undu ukarehe thina matuku ini ma thutha, angikorwo migunda itu ni iguthii na mbere na kwendio uguo. Ciana itekumenya,

mutimia atekumenya, oriria turi na land board haria na land board iyo niirathii na gi chini chini o kinya migunda tuka iya gukaiguo

niyahitukirio na ikiendio na mutumia kana ciana matekumenya. Undu ucio niingiuria Commission iurore ringi, yone wagiriru ucio

uria ubataire gwikwo niundu wa kugitira ciana citu. 

Wa keri, andu aria mari kuo ri kuringana na uria economy uria ihuana. Mawira nimagire na maga riu andu marorira tubiacara ini

tunini tunini. Jua-Kali na tuundu turia tungi na uria kuhuana ni undu wa mbeca kuaga.  Bengi iria tuina cio,  ungithii ukombe ciringi

ngiri ikumi kuo, handu ha u improve kana utuike niugukiria biacara  yaku nikwendia ukendia indo icio ona makiria icoke ciendie

security ya mbeca icio iria waheanite. Either ni title deed kana ni kaundu kangi. Tondu interest  iria ira chargwo ni mabengi hatiri

uria common man mangihota kwirihira loan ruu. Rugacoka kwendia migunda kana maundu maria mangi. Undu ucio wa interest,

urorwo muno tondu niuratuma andu magwe muno ki biacaraini. Mateithio undu mangihota kuhura biacara  mateguthumburwo na

macio manini ni wega. Asante. 

Anne Wambugu: Andu anga nimakiumire no ningi nimegugicoka no reke njuge o kaundu karia ngwendaga kuuga. Nii ha ritwa

njitagwo Anne Wakarima Wambugu, na ndi Councillor wa county council.  Thiini wa Katiba iyo tuaheanite maoni guku, ni kuri

handu tuakinyire na tukiuga kandu kegie Councillor ningwaria o mwena uria ndi.  Tukiona  nikuagiriire  riria  tuathura  councillor,

andu aria mariukaga clerks a kanju,  matigage kuumaga kuria head office magatumwo ta kanju ya  Othaya.  Tondu  mundu  ona

oka, ari mutumwo kuuma kwa Ministry, eguka eka  maundu moru, agacoka kanju yona ni wega athii, agathii akeyariria kundu

kungi akandikwo. Na guku oimire ekite mahitia na uhoro ucio nduthikagiririo. 

Nii  ningwenda  kuhinyiriria  kana  kuuga  thiini  wa  Commission  ati  uhoro  ucio  riria  muguthondeka,  andu  acio  clerks  a  kanju

mandikagwo  ni  kanju  nyene.  Tondu  andu  acio  nimoio  ni  andu  acio  mathuritwo  thiini  ta  riu  Othaya  guku  gwitu,  kana  Nyeri

nigetha  andu  acio  meka  mahitia   mundu  akahota  gukinyirwo  ni  kanju  iria  ekite  mahitia.  Handu  ha  kuraga  na  mbia  na  itiri

mikinyiri, riu kanju ithiaga igithiaga o hathara o hathari.  Kuri mekuria ngiri magana matandatu na magathii na kuria matigucoka

gukinyirwo  na  ni  tuaritie  uguo  thiini  wa  local  authority  ona  gutuika  Cap.  265,  handu  hau  nituinyihagiriria  no  nituakiritie  ati

niyagiriirwo  ni  kuehera  kuringana  na  Katiba  itu  njeru.  Niwega  muno  niundu  wa  Commission  guka  guku  na  gutueretha  uria

tuaririe na turi akenu muno atongoria a Othaya. 

Daniel  Nderitu:  Ha  ritwa  njitagwo  Daniel  Nderitu  na  ndiri  na  maundu  maingi  nguga  muno  makiria  no  nikubatara  kumenya

kana  kuria  kindu  kimwe.  Njurie  atiriri,  hindi  iria  tuguikia  miti,  kuria  tuikagiria  miti  ituo  ini,  niukuona  andu  ringi  meguka

makahahurwo magekwo maundu mangi maingi. Riu niiri hau ndirenda kuria atiriri,  no  kuhoteke  miti  haria  tugaikiria  igatarirwo

hau, igikinya headquarter ikorwo iri mitare. Kiuria giakwa no hau. 

Zachary Ndegwa Ndungo:  Ha maritwa njitagwo Zachary Ndegwa wa Ndungo no hari kindu kimwe ingiuria gitari kirorio ni

andu aria angi othe na kuri andu ndirona matigirirwo na no njurie. Ta riu ingiruthiriria haha kuri athuri mari haha na ni athuri akuru

na  athuri  aria  mari  haha  ni  athuri  aria  maruirire  wiyathi;  no  athuri  acio  ona  akorwo  nii  ndiariho.  Andu  acio  nimagirirwo  ni

kuririkanwo tondu ona Katiba iyo iri ho nguru kana ona ino iriho, ndirona undu imagwetete.  Na  nimagirirwo nikuririkanwo na

gwikwo kaundu karia kagiriire ota  uria mabururi maria mangi mekaga.  Andu acio maririkanwo tondu ni marutire wira wa bata

na nikio turi guku tuikarite uguo tuikarite. Asante. 

Joseph  Nyambari  Wachira:  Ha  maritwa  njitagwo  Joseph  Nyambari  Wachira  na  gwitu  ni  kuria  sub-location  ya  Witima,

Karima location guku Othaya na ndi chairman wa DP Witima na ndi treasurer  wa DP Karima location. maundu maria ndinamo

ti maingi tondu nii ona  mabuku maya marathomwo ma Draft Constitution ndiuma na rio ndoka ndi mucerere kidogo.  maundu

maria ingigueta haha ri,  ni manini tondu nii ndi ex-muthigari.  Na  ucio ni  uguo  wira  uria  ndutite  kinyagia  hau  ndi.  Hari  maundu

mamwe nyonete,  Kenyan jails ni njuru umuthi gukira uria ciari njuru hindi ya muthungu kana  mucolony.  Uguo  ni  kuringana  na

undu umwe na cell cia borithi. Umuthi turi na inyui haha. Remand homes, poor feeding kuri andu acio. Njoke njuge use of police

to  protect  those  in  authority  to  include  demand  by  the  general  public  which  denies  them  their  human  rights.  Asanteni  sana,

niwega niguthikiriria. 

John Kanyi:  My name is John Kanyi from Muumo location and I have gone through the Constitutional  draft,  unfortunately  I

have not been able to cover  the whole of it before I came to this venue. I had gone as  far as  Chapter  seven and I have some

recommendations or proposals to make according to the effect of the draft.  First  and foremost,  I would declare  my support  of

the new Constitution and its use in the Country. I would first and foremost support  the initiation or  the setting aside of a holiday

regarding the same. I would support….that is in Chapter Two. As per Chapter Three, Clause (15) 1,  it requires the knowledge

to be with the citizens. I would propose  that we include the intiation of constitutional learning in schools.  So that we can have

educated or enlightened citizens in future regarding the same. 

In  the  same  Chapter  we  have  the  customary  laws  which  I  would  propose,  the  Constitution  should….whether  African  or

International may be defined better and drafted. So as to avoid the use of inconsistent words of these laws. In Chapter One,  we

have the defence of Constitution. It is my proposal that we include in the Constitution, the definition in which ways and how the

citizens are supposed to defend the same. We have the sub-heading of territory in the same Chapter.  I would propose  that our

Constitution to have or to include a detailed map with the markings of the first schedule of the draft to incorporate  it in the Draft

or in  the  Constitution.  Interpreting  schedule  or  a  table  of  the  draft  terminologies,  or  it  is  my  proposal  to  be  included  in  our

Constitution.  So  as  to  give  the  meaning  of  the  words  as  per  they  are  used  in  the  Constitution.  For  example,  Republic,

Sovereignity, Article, Democracy, Law, Act, Parliament,  Bill and others.  The Commission guides should incorporate  the youth

in the  intended  national  conference  which  shall  finalise  the  draft.  I  have  noted  also  something  regarding  the  national  council

although it had been mentioned. The youth have been discriminated. Chapter Five,  Clause (36)  1,  provision of material help by

the State to the elderly should be considered in our new  Constitution Act. 

Com. Muigai: (inaudible) Mundu meri meri. 

John Kanyi: I will submit the memorandum to you. 

Muani wa Njoroge: Niwega. Thank you niundu wa Commission ino yukite muthenya wa umuthi haha.  Kaundu karia ndinako

ni kanini. Nii njitagwo Muani wa Njoroge kuuma thiini wa location ya Iriaini. Na  nindiracokia ngatho niundu wa maundu maria

mothe  maririo  na  nindirona  kuri  na  maundu  itanaigua  makiario.  Hihi  ndiui  kana  nikuriganira  mariganiire  riria  maundu

maheanagwo uhoro wa revenue thiini wa Kenya.  Tondu akorwo ni kana karia gatari karaciarwo  nikarariha  igoti.  Mundu  uria

mukuru muno ndari kindu angihota gwiteithia niarariha igoti. Na njira ya kiria araria, giothe gigekirwo V.A.T., tax. 

Kuuma  hau  angorwo  ni  andu  aya  a  income  tax  nao  tutinaigua  andu  tuhutiirwo  undu  wa  kugitira  uria  mangihota  gukorwo

makirogota  maundu  mao,  na  ringi  na  ringi  nitukoragwo  tukimenya  andu  acio  no  akihota.  Makahuthira  njira  citari  cia  ma  na

mwananchi niekubatara kugitirwo maundu ini ma muthemba  uyu.  Nigetha  kinya  mundu  uria  muthini  muno  thiini  wa  burui  uyu

witu akonaga uteithio. Akehereirwo igoti ta  riu.  Niundu  uria  uranyua  gacukari  kari  na  igoti.  Uria  uraria  kamutu  kari  na  igoti.

Kwoguo mundu arariha kuuma guciarwo kinya muthenya wa gukua, aturaga  arutaga  igoti.  Uria  nake  uracoka  kuruta  mawira

maingi  muno,  akerwo  ni  ari  na  utonga,  ucio  nake  agakomerwo  muno  makiria.  Na  riu  andu  acio  ndiui  kana  nikuagwetirwo

maundu nigetha matunywo tunywo power tondu mena right ya gugukora na moye ngari yaku na mathii mamiendie. Asante. 

John M.  Kimotho:  Niwega muno makiria nii ninguga ni ngatho muno niundu wa Commission ino gucoka  guku  Othaya  hindi

ingi. Nii njitagwo John Muriu wa Kimotho na gwitu ni Iriaini location na njuge ati,  nii kieha kiria ingikorwo ndinakio ona gutuika

nindoka njereirwo hanini no giagutuika, nituthuranite maita meri, 1992 na 1997.  Gugakorwo kuri na inegene riingi muno ati kura

hihi uria irathii ti njega. 

Com. Muigai:   Okorwo urenda uhoro wa githurano, ukwenda uge  atiriri,  maundu  maria  tugire,  uria  ithurano  iguthondekwo.

Kana ni wetikanirie namo kana ndunetikania. 

John Kimotho:  maundu maria mugire nii ninjitikanirie  namo  na  ni  mega  no  ningi  haria  kukiendaga  kuuga  na  ndigugicoka  ho

nitakuga ati; hihi githurano giki nigiguthuranwo na njira njeru kana gigutharanwo na iria tuthurana nguru. Ndiri na maingi.

Jacinta Maina: Nii na nii njitagwo Jacinta wa Maina na ndina maundu matatu ingienda kwaria iguru riamo. Wa mbere thiini wa

ngatheti  number  forty  four,  niheritwo  uhoro  wa  freedom  of  religion,  beliefs  and  opinion  na  kuringana  na  memorandum  iria

tuandikite ta Karima parish nituoigite nihagiriire guikirwo ga clause karoiga uhoro wa devil  worshipping.  Otherwise  hangituika

hena  freedom  of  religion,  mundu  no  akiambiririe  anything.  Na  tondu  nihandikitwo  kinya  uhoro  wa  guthomithia  pastoral

programme  of  instruction,  ngagiciria  mundu  no  agithii  na  agithomithie  tondu  nihetikiriku.  Then,  ya  thirty  five  iroiga  uhoro  wa

women na hau ngona ni hega tondu atumia nituroretwo mwena ini ucio. Thiini wa number thirty six iroiga uhoro  wa  andu  aria

old. Nondarora  ngona andu acio,  maroneka  ta  andu  aria  mandikitwo  hihi  uhoro  wa  retirement  na  ki  no  ngeciriria  andu  acio

nimagiriire makiheo free medical care.  Ona okorwo  ni  homes  cingituika  established  nigetha  makoragwo  mari  kuu.  Handu  ha

kuuga ati andu nimagiriire kuheo ka package kanini aria marakiruta wira. Yaria nao matari na wira na ni akuru. Thank you.

Janet  Muthoni:  Thank  you  very  much.  Nii  njitagwo  Janet  Muthoni  wa  Mwangi  na  ngoretwo  ngirugamirira,  CCC  Othaya

division na thiini wa Constitution iyo tuathomithio uhoro wayo umuthi ni njega biu na no uria tuoigire. No  ningwendaga kumenya

uhoro wa atumia tondu niyaritie uhoro wa atumia representation thiini wa Parliament one third. Kana one third niikurukite igoka

thiini  wa  district  na  igoka  thiini  wa  kijiji.  Nigetha  atumia  matigakiaye  kurengwo  maguru  muno.  Tondu  kwahoteka  makinya

kijijini, mutumia umwe agagithurwo na athuri ikumi. Hau noho ingiendire kumenya. Nigetha hakimenyererwo. Na  undu uria ungi

ni thiini wa kijiji kana thiini wa location. Akorwo ni tukurumirira, location, boundary niundu wa resources  kugayana.  Boundaries

hihi  no  ihote  gukagaywo  undu  uti  ni  igukiiganana  na  population  tondu  ijiji  imwe  ni  nene  na  iria  ingi  ni  nini  na  resources

igikigayanwo  thiini  wa  district,  kana  thiini  wa  kijiji.  Angikorwo  boundary  population  andu  ni  aingi  muno,  ngeciria  hau  naho

nituagirirwo ni gukirorerwo masilahi ma boundaries nigetha tukiigananio tukigayirwo resources. Thank you. 

Simon  Muthee:  Nii  njitagwo  Simon  Muthee  wa  Mung’ong’i  na  gwitu  ni  Karima,  location  ya  Karima  no  kiuria  giakwa

Commissioner  mbere  ya  ngwete  kiuria  ningwenda  gucokia  ngatho  ni  draft  ino  ya  Constitution.  Tondu  ndari  umwe  wa  aria

marutire mawoni haha,  maria  ndarutire  ni  maingi  meho  no  hari  kaundu  kamwe  ngwenda  ku-highlight  on  Article  216  nayo  ni

village council.  Ta mutugo ithui Gikuyu nitui ati kiama gia athuri ri,  kiendaga andu aria  aniaru.  Constitution  ndinona  ta  iheanite

age iria andu acio mabatie gukorwo mari. Tondu inginengerwo andu  anini  tondu  maundu  maingi  maria  ma….itu  macira  tuingi

tumwe tumanaga na kuri andu acio anyinyi. Nikubatara age njiganu ya athuri aria mangihota gucirira tuundu ta tuu twa village ini

tondu kuu nikuo ihumo cia maundu maria maingi. 

Kaundu karia kangi  nituaguetete  haha  hihi  tukiruta  maoni  ati  tondu  wa  maundu  maingi  ma  irregularities  cia  elections  ciukaga

niundu wa ballot boxes. Nituagwetete niibatie gukoragwo iri transparent nigetha igikinya thiini wa polling station tukona kiria kiri

thiini. Asante sana. 

Alfred King’ori: Nii njitagwo Alfred King’ori, itura riakwa ni Gura location, Karima. Hari kaundu ndaririe hindi iyo ndari haha.

Kuuga  ati  mawakiri  meherio,  athuri  a  muhiriga  moye  migunda  tondu  nio  moi  kihumo  kia  migunda  haria  yoimite.  We  ndui

umikorete ho. Thengiu. 

Migwi Muga: Nii njitagwo Migwi Muga na gwitu ni kuria Rukira, Mweiga. No kiuria kiria nguragia ni kiuria kinini. No nakio ni

kiuria kiria kigie andu a nja. Kiuria kiria kigie andu a nja ni atiriri, thiini wa ciana ici turona igitwo ma chokora  kana igetwo kiri a

ri. Ciana icio iciaritwo ni anake.  Na  tondu iciaritwo ni anake ri,  kahinda  karia  karari  ka  kabere  bere,  mwanake  ahira  muiritu

wene ihu, akariha, nigetha indo icio ariha nacio igakuria mwana ucio agakinyia ihinda riake. No riu uguo gutikoragwo kuri. Undu

ungi nguria ningi o kahinda ini  oro  kau  hau  nindoima.  Ithui  a  Gikuyu  ithui  enyewe  tukoragwo  turi  mwena  ungi  tutihanaine  na

nduriri iria ingi. Tondu riri, mundu Mu-Gikuyu ndangiuma haha oye karuthanju oimagare nako, athii atonye na haha kana ekinyie

njira  ina  ruthanju.  Angitungwo  na  karuthanju   kau  orio  waruta  ku.  Na  tuakora  thiini  wa  nduriri  iria  ingi,  irakorwo  ina  kinya

mabanga  kinya  hiu  cia  njora  kinya  matimu.  Na  aria  marakuirwo  matimu  nituge  ni  AGikuyu  tondu  nio  matakuaga  kindu

makoragwo mari….niki gikugiria Katiba ikirwo kinya  AGikuyu  acio  makorwo  magithii  na  kindu  mundu  agwete  na  guoko  ta

thiari. 

Mbuthia  Ndirangu:  Ritwa  riakwa  njitagwo  Mbuthia  wa  Ndirangu  na  nyumite  Karima  na  ngwenda  kwaria,  ni  suggestion

ndirenda kuheana na hambere ni Chapter  Seven iria  ya  establishment  ya  national  council.  Ndarora  yugite  ati  national  council

yagiriire ni gukorwo na members na thirty magiriire gukorwo mari women. Hari kuuga uhoro wa women nonjuge women oiki to

andu aria marginalized. Nituagiriire tuicirie uhoro wa other marginalized groups, the youth, the hawkers,  the disabled.  Acio othe

makorwo mari included hari national council. 

Wa keri, andu aria othe ma lose in the Presidential elections akorwo matiagirirwo gukorwo mari MPs,  nao ma consider  mundu

uku  garner  at  least  ten  percent  of  the  cast  vote.  Akorwo  ari  member  of  the  national  council.  Ucio  ni  undu  wa  mbere  uria

ingienda kugweta. Wa keri, ndarora nayo Chapter  Seventeen,  ni ya gu create  constitutional commissions and offices.  Na  undu

wa mbere na ninguririkana haha riria andu ma changaga hari kurehe views, kaundu karia andu maririe uhoro wako muno niundu

wa  kuiywo  kwa  public  resources  iyo  ni  yo  itagwo  corruption.  Na  tueciria  thutha  hanini  miaka  ta  iri  mithiru  uguo,  nituari  na

Kenya Anti-corruption Authority. Niya declare  ni the High Court  unconstitutional. Riu  angikorwo  ona  umuthi  thina  uria  twina

guo bururi ini uyu ni wa corruption. Ninguria niki kiratumire Commission yage ku entrench the Kenya Anti-Corruption Authority

in the new Draft Constitution. Thank you. 

Mugo  Nyumu:  Niwega  muno.  Riu  gutiri  mundu  utanaheo  kamweke.  He  mundu  ukwendaga  kuuga  kaundu.  Niukwendaga

kuuga kaundu? We ni we wa muico. 

Evanson  Mwangi:  Njitagwo  Evanson  Mwangi  na  gwitu  ni  kuria  Chinga  location,  na  Constitution  ino  iho  umuthi  tiga  ino

irathondekwo kana turaria uhoro wayo, ni abuse igite nayo. Tikuga ni ku overhaul nigetha turore Constitution new no ni abuse.

My understanding ni ati oneno tukugia nayo, if it is abused, it is going to be  worthless.  Ndirenda kuuga atiriri,  nii ningu-endorse

Constitution  ino  njeru  kuringana  na  uria  ituikite  outlined  ituike  niyo  igathurana.  Nigetha  maundu  maria  ma  abuse  in  the  old

Constitution, praying that the new Constitution ni igu take steps ya kuruta wira na uguo I lay itwo down. Ithurane ariyo. 

Number  two,  uhoro  wa  ku-hurry  tondu  niuthukitio  muno.  Kuuga  tuguthurana  na  ino  new  na  ithurane  within  the  time  iria

ikoretwo igitumirwo kwi iria nguru na niyo  ithukitie  maundu  maingi.  Tondu  iyo  nguru  ndiri  handu  nyonete  ikiuga  ati  niitikiritie

corruption na corruption has been working throughout.  Akorwo ni uhoro wa security,  we have the  security  tondu  borithi  iho,

Army iho no ungirora what is happening outside there we were few in  this  hall.  At  the  moment,  people  are  not  there.  Why?

They  are  concerned  na  gutuika  worried  ya  what  is  going  on  around  us.  Ndoiga  atiriri,  the  new  Constitution  ituike  niyo

igututongoria githurano ini kiria giguka. 

Number two, it is not a force compulsory. Ati uri gukoretwo gugithuranwo miaka itano, itano, tutingiruga tuume haha tuthuranire

haria hangi. Nigetha tuthurane na muthuranire uria  wagiriire  ni  guthurana  no  iteng’erio  nigetha  maundu  mathukio.  You  cannot

have  your  cake  and  eat  it.  I  would  rather  have,  Constitution  njeru  itumirwo  akorwo  niikuaga  gukorwo  iri  complete  by

December  riria  guthuranagwo  miaka  iria  ingi.  I  extendwo  na  hau  mbere  no  gutukae  gutumirwo  maundu  maria  matumitwo

Constitution iyo nguru. Ino njeru irute wira ariyo. Okorwo  ni  ku  declare,  tondu  ona  riu  ningirutite  wira  no  makinya  mathiaga

magikagirwo kana blockage nigetha tutigakinye haria tukwenda guthii. Niundu ucio, summarily, uguo niguo ingienda kana niguo

vision yakwa. 

Haria  hangi  mukuaragia  ukonie  set  up  ya  thirikari  ino,  kwerwo  ni  maundu  mana,  I  endorse  that.  Thiini  wa  locational,  kiugo

Chief, if I were to say, kieherio. Tondu image ya Chief na the work that the Chief has been doing, is not indicating with the new

Constitution. Ingiuga kugie na mundu witagwo wasia at that level. Mungiona uguo nduagiriire kugie na coordinator  at  that level.

Kungiona  uguo  nduagiriire  ni  atuike  Chairman  wa  location  and  that  is  that  tondu  tiwe  urirutaga  wira  no  ni  gikundi  kiu

githondeketwo kia locational council kirirutaga wira. Asante. 

Mugo Nyumu: Niwega muno. Bwana Waithanje oria, ngucokeria Bwana Commissioner microphone. 

Councillor Waithanji:  Bwana Commissioner ninguga ta mwarimu uguo iiga ati uhoro  wa  security  ni  undu  wa  bata  muno  na

ningwena emphasis iyo irorwo Bwana Commissioner. Tondu nindathii nja na ndikwenda gu scare  andu aya nindona ngari nyingi

muno na ngari icio ni cia mungiki, tondu makiuma na hiu na indo iria ingi ciagiriirwo ni gukorwo itari kuo.  Korwo thirikari itu ni

njega na ina bata  na ithui, maundu macio matiagiriirwo ni gukorwo magithii na mbere.  No  gutikiri na thina, ningwendaga  kuria

kiuria kimwe atiriri on behalf yanyu. Na  tondu nigutuike Bunge ingi  dissolve  uguo   turaigua  President  witu  akiuga  ri,  kungithii

atia. Conference ino tuathuriirwo ni andu ri, no ithii na mbere. 

Kana tiguo mungiendire gukimenya? Ndoria uguo on your behalf. Muicoini njuge atiriri, kundu guku tuma andu aingi muno na riu

andu aria tukuendaga kuhee uhoro niguo makahe andu aria angi uhoro,  matiri  kuo.  Ihoya  riitu  ni  riri.  Inyui  anyinyi  muhane  ta

disciples iria ciari ikumi na igiri. Na  igituara uhoro kundu guothe na uhoro wa Ungai ugithii na mbere na umuthi niguo  uturaga.

Ndamuthaitha o mundu hari ari. Tondu korwo muma aingi. Tungiamutuma muri aingi. No uguo muhana, muigue muria aiganu na

muri aingi. Mundu kwao athii, athii oige uhoro ucio ni mwega tuheirwo. Kana nduma muega?  Na  mundu  muru  ni  mundu  uria

ukuheo uhoro acoke athii akunikire na ki? Na  irebe.  Ni ta kuguatia tawa ucoke uthii uukunikirie na irebe.  Ndamuthaitha muge

wega. Mucoini, tondu  ninjui  nimugucokerio,  nii  wakwa  tondu  ndigucoka  haha,  nikwira  athuri  aya  ati  mwathii  kuria  muguthii,

tondu ninjui mukuma haha muthii Tetu, muthii Kieni, mucoke muthii kuria kungi. Ithui tuamuira andu a Othaya nituamunyita ugeni

muno na mucokage na mucokage. Na muthii muge ithui turenda tuthurane with the new Constitution.

Com. Muigai:  Ningumucokeria ngatho muno tondu wa gukiriria na kumiriria mathaa mau mothe tuikara thi na maundu  maria

twaria na nindaigua maundu  maria  muoiga  na  delegates  anyu  me  haha  nimaigua  uria  muoiga.  Na  gutiuma  na  ciuria  nyingi  no

ningucokia igiri kana ithatu. Kimwe kiuma kia ,  kana wabici ino ya Prime Minister na President  nihekugia  na  thina  niundu  wa

Prime Minister kugeria kuruta wira wa President. Ndiguiciria na uguo tiguo turendaga. Na  tondu undu ucio niuritio ni andu aingi

ngwiciria no tugucoka ho tugerie guthondeka nginya tutigirire o mundu e mwena wake na hatiri ukuruta wira wa uria ungi. Hatiri

uguthumbura uria ungi. Uhoro wa ndini nimuatuirite hindi iyo ingi na tukiuga ona andu makiheagwo freedom gutikwendeka andu

aria maroya freedom iyo nigetha meke maundu mangi matanyitanite na ndini. Na iyo niiguikirwo hau wega makiria ya uguo. 

Uhoro  wa  district  njeru  ona  province.  Hena  Commissioner  turoigire  iguthondekwo  ya  guthondeka  mihaka  nigetha  tuarikia

githurano  na  tuarikia  maundu  maria  mangi,  andu  mahorera  meciria,  tucoke  districts  ciothe  ithondekwo  ringi  na  province

ithondekwo ringi. Na undu ucio ti undu muhuthu tondu ona riria tutanaheo wiyathi undu ucio wageririo wa province ni undu wi

thina muno na aingi anyu nimoi uguo. Kwoguo ti undu ungikwo hindi ya githurano kana hindi ingi gutari na hinya wa thirikari.  Riu

tiga teno iroima kana iria ingi iroka, thirikari iikariire giti wega. 

Undu uria ungi ni uhoro wa  nimuatuirite mutingienda President kana mundu ungi akorwo ati e iria itagwo na Githungu above the

law.  Iyo  nituthondekete  na  hakerwo  hau  hatiri  mundu  uriku  kana  uriku  ungikorwo  above  the  law.  He  muthuri  uririe,

Ombudsman eho? Eho ni ritwa riake ricenjetio, agetwo Human Rights Commissioner na wira wa Ombudsman wihau thiini. Na

ningwagirirwo kugweta uguo. He  mundu  ukuritie  uhoro  wa  security  guku  maturaini  na  ni  ngugite  ningugweta  ati,  ni  tukuhe  o

district, na location na village hinya wa kugia na ikundi ciao cia kurugamirira thayu wa muingi. Kana ni youth, kana ni birithi cia

location, mahinya mau mothe megukorwo na andu nigetha magathondeka magacoka makariha andu acio na magatigirira o itura

o itura rina thayu urehetwo ni andu a itura riu rienyewe. 

Muthiaini  he  mundu  woria  uhoro  wa  village  council  na  kiuria  kiega  muno  ndireciritie  uhoro  wa  kio.  Kana  andu  aria  turoiga

mariikaraga village council  ona  mundu  ena  miaka  ikumi  na  itano,  kana  ni  muthuri  wa  village  council  na  hau  nituguthii  kurora

nigetha gukorwo andu aria me village council ni andu agima megutiikana ni andu a itura. Riu ndigugicokera undu ungi, maundu

mau mangi muoiga mothe moima maoni na nituathikiriria, ni tuandika maria mangi me kameme ini.  Riu  tukuhingira  mucemanio

hau na ndimucokerie ngatho na njurie coordinator witu atuethere mundu ugutuhingira na mahoya nigetha tuinuke. 

Mugo  Nyumu:  Asante  sana  Commissioner.  Niwega  muno.  Niwathomithia  andu  a  Othaya  wega  na  nimaiganira.  Wa  keri

njokerie  aria  othe  megukite  umuthi.  Nindirona  nimugemete  na  turembeko  twa  yellow,  athuri  na  atumia.  Tuu  nituakuga  ati;

nituranyita Katiba ino njeru mbaru na ungirora mawakiri maingi aria marathii igotiini ona ingi anyu mahota gwicirirwo muri wakiri

tondu nio marekira gaka muno na muikare nako.  Tugite andu maikare nako makionanagia nigetha mundu akuria gaka wikirite

niki ukahota kumutariria uhoro wa Katiba ino njeru. 

Wa keri  ndimuire nimuona  delegates  aitu.  Moimite  oguku  Nyeri.  Mundu  angikorwo  ena  kaundu  ekwenda  gekirwo  thiini  wa

Commission kana  kaundu  gataramukenia  thiini  wa  draft  na  niukwenda  gakaririo  kuria  delegates   conference  no  maturehere.

Nimumoi. Nimui Councillor wanyu guku na  andu  aria  aitu  marugamagirira  Katiba  thiini  wa  Othaya.  Ningi  wabici  itu  iri  kuria

Nyeri thiini wa Nyeri  County Council Offices kuria Ruring’u. Mundu nietikiritio guka na guturehera maoni. Ningi ungithii kuria

Nyeri library, kuria Nyeri  library nene.  Document ciothe cia Katiba nitucigaga kuu na mundu no athome. Ona  aria  matonaga,

nitukuiga kinya icio cia braille. Kwoguo mundu utangihota guthoma niundu ndari maitho na athomaga na moko,  braille,  mumuire

nitugukorwo  na  those  documents  kuu.  Ninguria  Mrs.  Mwangi,  member  wa  committee  itu,  oke  haha  atuhingire  na  mahoya

nigetha tuinuke turionana hindi ingi. Asante sana. 

Mrs.  Mwangi:  Aria mwina ngubia no murute ngubia nigetha tucokerie  Ngai ngatho. Tukuhoya na  ihoya  ria  Mwathani  tondu

niturutitwo ithuothe. 

Ithe witu uri iguru, ritwa riaku niriamurwo,

Uthamaki waku uke,

Uria wendete we wikagwo guku thi’

Toria wikagwo kuu iguru. 

Tuhe umuthi irio ciitu cia gutuigana. 

Na utuohere mawihia maitu, 

Ta uria ithui tuohagira aria matuihagia. 

Na ndugatutware mageranio. 

No gutuhonokia utuhonokagie uruini

Niundu uthamaki ni waku ona hinya 

Ona kugocwo tene na tene 

Amen. 

Ngai Ithe witu mwene hinya wothe, we watuheire muruguo Jesu Kristu, na ukiuga ati maru mothe maturagio maria mari iguru na

maria mari guku thi na maria mari muhuro wa thi. Ithui turi guku thi nitukwenda guka hari we Mwathani tukienda gugucokeria

ngatho. Niundu ugite ati kunenehia ni  gwaku  ona  ukoiga  uhoro  wa  mawatho  mothe  guthondekwo  mothe  me  mokoini  maku.

Niwe Ngai waheire Musa mathani maria woigire turugamirire na ugituonia wega ati gutiri nyumba itari watho.  Na  riu ihinda riri

turugamite haha Mwathani tuthiururukite bururi wothe wa Kenya tukiungania maoni. Na  nitukwenda gugucokeria ngaatho Awa

muthingu ni undu wa uria tuakuhoire kuuma o kiambiririaini ati uhingure njira na  ukinyie  muthenya  uyu  tukuona.  Maoni  macio

mothe  nimacokaniririo  hamwe.  Na  nituanakuhoya  Mwathani  uteithia  Commissioners.  Nitukwenda  gugucokeria  ngatho

Mwathani niundu wa uria umateithitie thutha wa gukorwo kwina hatika na nene muno Mwathani.  Na  nitugukena Ngai witu ati

ithui nituarikiriria uhoro ucio na nituetikania na nituaigua twi mbereini yaku ati uhoro ucio niwe wikirite meciria macio mothe thiini

witu. Na nitureganite na maundu mothe ma caitani maria matuthinagia. Magathinia bururi witu wa Kenya uria uri wa Ukristiano

na tungienda Ngai witu ukorwo wi mbere itu nigetha tugithii guthii President  witu ukorwo ututhiriire we.  Niundu niwe wathurire

Daudi agituika Muthamaki wa thayu. Na  noguo Mwathani ona riu nitui Muthamaki tiguciarwo eguciarwo ni umui.  Tondu  ucio

ithui  no  gutuhingura  urituhingura  maitho  na  uturehere  kuringana  na  system  iria  ekwenda  tuthurane  nayo.  Na  nitukumuitikira

Mwathani  uria  ugaturehere.  Niundu  ucio  nitugukuhoya  ati  riu  tukiinuka  tuthii  tukiugaga  niwega  Mwathani  niundu  wa  wira

munene urutitwo. Na guo wira uyu Mwathani ndukae kurekereria tutonye magerioini ituike wira wa tuhu. Kireke Mwathani wira

uyu ukarikiriria  na  tugathe  ritwa  riaku  niundu  wa  wira  ucio.  Niundu  niwe  wekirire  uhoro  ucio  ngoroini  cia  ndungata  ciaku.

Nitugukuhoya niundu wa bururi uyu witu wa Kenya Mwathani,  utuhe security na utume andu othe maikare maiguanite na mena

wega waku. Na  riu tugicoka kuinuka Mwathani tuarana hamwe na ithui na uturathime. Niundu tuahoya ritwaini ria Jesu Kristu

Mwathani witu. Amen. 

The meeting ended at 1.50 P.M.

